
Ухсай Маруҫне

Хура элчел
Ҫапла иргрӗ пурӑпӑҫ.

К. Иванов.

ВЫЛЯКАНСЕМ:

1. К о н с т а н т и н  В а с и л ь е в и ч  И в а н о в ,  
поэт.

2. Ф е д о р  П а в л о в и ч  П а в л о в ,  композитор.
-3. И в а н  Я к о в л е в и ч  Я к о в л е в ,  Чёмпёрти

Чӑваш шкулён директорӗ.
4. М и к к и, шкул хуралҫи.
5. В а р ф о л о м е й  Ф о м и ч  В о з н е с е н с к и й ,  

пуп.
6. Н и  к о л а й И л ь и ч  И к а с о в, офицер.
7. И в а н  П е т р о в и ч  III у т р о р, савӑт хуҫи.
8. Р у ф и н а ,  Вознесенскийӗн хӗрӗ.
9. А ню  к, ял хёрё.

10. П у л ӑ ҫ Я.
И . М ӑ н к ё р у.
12. Ш ӑ п ӑ р ҫ ӑ.
13. Кӗ р ӳ .
14. Т у й х а л ӑ х ё.
15. А ч а с е м.

1913-14 ҫулсенче пул а иртет.





Пӗрремӗш акт

Чӗмпӗр хулинче. Пӗчӗкҫӗ тӗксӗмрех пӳлӗм. Урайӗнче 
унта та кунта кӗнекесем. Кӑмака умӗнче койка. Иванов 
сӗтел умӗнче ҫыркалать, пӗрмаях пирус туртать.

Пӗрремӗш курӑну 

И в а н о в
Ҫулла пасар урамёнче 
Ырхан артист, Китай ҫынни,
Cap питлёскер, ҫёҫё хыпатчё.
Эп те ҫавах, хам чёрене 
Касатӑп та, анчах укҫашӑн,
Ҫиес пӗр татӑк ҫӑкӑршӑн 
Ылханлӑ „Библи“ куҫаратӑп.

(Кӗнекине хупать).

Ҫитет!
(Уткаласа ҫӳреме тытӑнать).

Укҫа! Укҫа ҫынна!
Шӑши хышлатӑрччё ӑна.

(Миккн кӗрет)

М и к  ки

И-их... Сан пӳлӗмӳ йёркесёр! 
Кив пӳрчё суккӑр юмӑҫӑн 
Кунтан таса пуль Силпире?..

И в а н о в
Силпи... Унта эп те тасаччӗ. 
Кунта вӗт Чёмпёр. Чён вылять. 
Пёлместӗн-и пӗр лайӑх юрӑ: 
„Чёмпёр ҫинче чён вылять, 
Хусан ҫинче хут вылять“.

М и к к и
Ман асатте ӗлёк юрлатчӗ 
Ӑна.

И в а н о в
Халь те, пичче, нумайӑш 

Юрлаҫҫё.

М и к к и

Мён ҫинчен калать 
Ҫав юрй, Кёҫтенттин?

И в а н о в
Ха-а...

Куланайсем эс тӳлемен-и?



Тӳленё. Хулӑ ҫурӑм урлӑ 
Иртни те пулнӑ.

И в а н о в
Хулӑ ҫеҫ.

Чӗнне ан лек,—юн сирпёнет. 
Ми к к и

„Хусан ҫинче хут вылять“— 
Тени мён?

И в а н о в
Астӑватӑн пулё, 

Пире кӑвак сухал директор 
Щкултан кӑларчё хӳтерсе.
Шур хучё килчё Хусантан1.

Ми к к и
Ҫитет. Ӑслӑ ҫынсем калаҫчӗр! 
Шӑлса каям-ха урайне.

(Шӑлма тытЯнать). 
Ив а н о в

Паян хыпар таврашё ҫук-и? 
Кала ха, манӑн почтальон!

Ми к к и
Килкартинче лавсем пасар пек. 
Кам ашшё пурлӑхлӑ, пуян,—

М и к к и



Ӑна хуплу та пиҫнё хур.
Кам ашшё юрлӑ—пӳремеҫ,
Е кукӑль—ҫавӑ кучченеҫ. 
Ҫӑпатасем ҫеҫ лавӗпе.

И в а н о в
Унтан турра шёкёр. Чӑвашӑн 
Телейё пысӑк ку енчен.
Ӑна тума эпир пёлетпёр.

М и к к и
Эс те?

И в а н о в
Пёлмесёр. Ҫич ҫултах 

.Хуҫаттӑм ҫӑпата.
М и к к и

Ӑста.
И в а н о в

'Сурма та юраман ӑсталӑх. 
.Ачасенчен нумайӑшё 
Кунта ырхан та ҫӑпаталлӑ.

М и к к и
Кунтан тухсан, хисеплё пулёҫ: 
Х ӑш ё— учитель, хӑшё—пуп.

И в а н о в
Ҫётёк сӑхманлӑ ашшё-амӗш 
Кунта ертсе килнисене,

3



Ӑшӑ алса-чӑлха вӗсемшён 
Ҫыхнисене, чунран тӑван 
Вёри куҫҫуллё халӑхне 
Манма пултарӗҫ-ши вёсем?

М и к к и
Илт1лен-и эсё, Кӗҫтенттин?
Ача чухне директор Якӑлч 
Хӑй те кётӳҫё пулнӑ, тет.

И в а н о в
Илтмесёр! Илтнӗ. Ҫын хыпарё 
Тёп-тёрёс.

М и к к и
Ашшё-амӑшне

Пӗлмест, тет, вӑл, директор Якӑлч. 
Cap вёлтёрен таврашӗнче 
Тупса, ачасӑр чухан ҫын 
Усрав туса ӑна ӳстернё.
Кӑнна Кушки ял ҫыннисемЛ 
Ҫапла калаҫҫё.

И в а н о в
Ун телейё

Ҫунатлӑ ҫав, Микки пичче.
Хӑватлӑ вӑл. Пёччен кӗтӳҫё 
Мӑнтарӑн пирён халЗхран 
Ҫӳле ҫёкленнё, вырӑн илнӗ.
Унччен нихҫан пёр чӑваша та 
Ҫап-ҫутӑ хӑйӗн алӑкне



Уҫман Хусан университечӗ. 
Кушка чйвашё ҫеҫ анчах, 
Хӑюллӑскер, улпутсемпе 
Ларма пултарнӑ юнашар.

М и к к и
Халь те чӑпӑрккине усрагь, тег, 
Шап-шурӑ пурҫӑн ӑшёнче. 
Телей шӑпи—кётӳҫё пулнӑ,
А халё генерал.

И в а н о в
Ҫапла,

Микки пичче! Вӑл ватй, чаплӑ, 
Ҫапах та ёлёк аллисем 
Тӑпраллӑ, пылчӑклӑ пулсан та, 
Кӑвар пек пулнӑ тап-таса.
Халь аллисем юртан та шурӑ, 
Ҫёрри те ылттӑн — пурпёрех 
Варланчӑк.

М и к к и
Кӗҫтенттин ачам!

Ку вӑхӑтра ҫиллеслӗ эсё. 
Директор Якӑлч илтё те ,—
Мён калё?

И в а н о в
Илтё. Илттёрех!

Вйл хирёҫ нимён те каламӗ.

Ӑна вӑрҫатӑп та, анчах 
Пӗлетён-и, Микки пичче?

М и к к и

Мёскер пёлме? Куллен ятлатӑн. 

И в а н о в
Ӑна чунтан саваттӑм эпё.
Вӑл пулмасан, нихҫан та пирён, 
Мӑнтарӑн ирёксӗр чйвашӑн, 
Хисеплё шкулё те лармастчё 
Ҫак аслӑ Чёмпёр варринче.
Эп астӑватӑп: вӑл мана 
Килне чёнетчё хӑй патне, 
Кёнекесем ҫырма хушатчё, 
Итлетчё ман сӑввӑмсене. 
Ҫухалчӗ канлё пурӑнӑҫ...
Хаяр хён-хурлӑх ҫитрё: Лартрӗ 
Мана вӑл „Библи“ куҫарма. 
Ытла усал. Ҫаплах кётӳҫё! 
Сӳспе тӳленӗ чӑпӑркки 
Айван, чёлхесёр выльӑх ҫийён 
Ӗлёк вылянӑ шилесе,
Хура йёрсем касса хӑварнӑ. 
Анчах та выльӑх — выльӑхах, 
Ялан тӳсет—ун тирӗ хулӑм.
Вйл халӗ урӑхла кётӳҫё,
Пире этемсене кётет.



Туя та, ирёк те, вӑрҫу та 
Пурте хӑватлӑ аллинче.
Пур пирен чун, челхе, анчах та 
Кам умёнче сӑмах тытас?
Хирте пёччен вучах ҫунать-и? 
Вӑл кёлленет те ҫилленет. 
Ҫаплах ҫунать ӑшра чёремёр, 
Тётём те ҫук, ӑшши те ҫук.

М и к к и

Аҫу-аннӳ ҫёрме пуян,
Ҫапах ҫакӑнта хён-хурлӑ 
Иртет сан ҫамрӑк пурӑнӑҫ.

И в а н о в

Йыт мӑнтӑр та, какайё унӑн 
Ҫимешкӗн юрахсӑр.

М и к к и

Хӳри куянӑн.
Пуянӑн

И в а н о в

Ун пӗр пусӗ
Выртать ҫич чулӑн айёнче.

М и к к и
Эп астӑватӑп: эс ачаччё,
Ак ҫакӑн ҫӳллёш.

(Аллипе кӑтартать).

АтӖллӑ,
Нар пекчё хӗрлё питӳсем.

И в а н о в
Хӑрушӑ шавлакан йӑмралӑх 
Айне кӗтём те тӑхӑр ҫул 
Уна пек пурӑнатӑп эпё.

(Микки ҫӳп-ҫаиа сЯхман арки ҫине пуҫтарать). 

М И К К И

Хуллен хӑратӑн, Кбҫтенттин.
Печчен сана кичем, тӑванӑм!
Чипер мӑшӑр тупасчӗ сан.
Утас-ха.

(Микки каять).
. е

И в а н о в

Ҫак Микки кӑна 
Хёл кунёнчи кёрёк пек маншӑн.
Кӑмйл чакать и, е чёре 
Тапма пйрахнӑ пек сип-сивё.
Микки килсессён—ӑшӑ, уҫӑ.

Калаҫнӑ хыҫҫӑн юн вылять.
Е  хӑшпӗр чух вёри ҫанталӑк 
Ҫунать те манӑн чёрере,
Мунча пек ялкӑшать ҫанҫурӑм,
Куҫ хуралать. Микки килсен,
Пурте сӳнет, каллех эп лӑпкӑ.
Ялта эп илтнӗччё халлап:
Пушар тухсассӑн, кӑвакарчӑн 
Тумламӑн шыв сыпа сыпа 
Тӑксан, ҫунмасть, тет, ҫын кил-ҫурчё, 
Пичке тулли шывран та унӑн 
Хӑватлй, тет, ҫӑвар тумламё.
Ҫав вӑхӑтрах хура ҫӑхан,
Ӗмӗр хушши ылханлӑ каййк:
— Ҫын ҫурчӗ ялкӑштӑр!—тесе 
Хаяр кӑранклатса вёҫет,—тет. 
Тип-типё улӑм пёрчисем 
Ҫӳлтен тӑкать, тет, ҫёр ҫӑтманӑ. 
Ҫӑханан йавинче типсе 
Чёре ҫунса кӗлленнё чух 
Микки вал манӑн кӑвакарчан.
Ҫӳл ту ҫине хӑпарнӑ май 
Алла туя тыттарнӑ евёр 
Мана вӑл пачё чёр хӑват.
Ӗҫке ерсе чирленӗ ҫыннӑн 
Анратнӑ мухмӑрне уҫма 
Эрех черкки тыттарнӑ пек,
Эп пурӑнӑҫ куркисене 
Ӗҫсе вӑйран кайсан, еӑмахё

Черкке пек туйӑнать мана.
Ӑна эп витбр ӑнланатӑп:
Мӑшӑр тупасчё санӑн, тет. 
Тупсан вара? Ӑҫта уттарӑп? 
Хама тӳсме ҫук йывӑр хурлӑх. 
Хама та тйвӑр пӳлёмре.
Хам та телейсёр,—арама 
Хӑварӑп-и телей шӑписёр? 
Авланӑп та, пыра киле,
Тата ача пӑча ҫуралё.
Ӑҫта, ӑҫта чикме пултарӑп 
Асап амантнӑ пуҫӑма?
Кӗрхи йёпе-сапа пулсассӑн,
Пуса карти шуралиӑ пек, 
Куҫҫулле кунсенче шуралё 
Кёрхи каҫ пек хура-ман ҫӳҫём. 
Пулмасть!

Тӗнче епле хӑрушӑ! 
Ҫуран ҫӳрет те тёрӗслӗх!
Ҫунат ҫинче вёҫет ултавлӑх.
Ак „Библи“ куҫаратӑп эпё.

(Кӗнекине уҫать).

Ак Соломон3, вёт вӑл пророк,— 
Хӑйён кӑна пин арӑм пулнӑ. 
Святой! Юрлатпӑр юррине. 
Святой-и Соломон? Шуйтган-и? 
Пин арӑм пёр ҫынна анчах. 
Этем-и? Ирсӗр аскйн йытӑ!
Иыт мар. Чӗлхе те тЁлланать.



Ё... Яковлев каларёшле: 
Разбойник этак так, мошенник! 
Пин арӑм! Тура кёнеки!

(Кӗнекине урайне вӑркӑтать).

Пёр савнӑ арӑм ҫеҫ илме те 
Харатӑп.

(Чӳрече умне пырать).

Ҫуркунне. Йӑмралйх 
Шавлать. Каясчё те яла 
Силпи улӑхӗнче утасчё,
Ҫӑлкуҫё .шывӗпе ҫусан,
Ҫуталёччё шупка пит-куҫӑм. 
Тахҫан ача чухне пёр тополь4 
Тӑван кил-ҫуртӑм умёнче 
Лартса хаварнйччё. Вал халё 
Шавлать-ши?

(Алӑка шаккани илтёнет).

Кам унта?
В о з н е с е н с к и й

Уҫсамӑр!
И в а н о в

Хура ҫӑхан килет. Кёрсемёр!
(Вознесенский кёрет).

Иккёмӗш курӑну

В о з н е с е н с к и й
Мёнле сывлатӑр, Константин 
Васильевич? 1

И в а н о в
Ҫӳлти аттемӗр 

Сыхлать мана, хӑй чурине.
Христос ашакӗ6 пек канмасӑр 
Утатӑп-ха. Ларасчё сирён.

(Пукан парать. Вознесенский ларать). 
В о з н е с е н с к и й

Чёлхе сан ҫивёч кастарать,
Анчах та вырӑнсӑр.

И в а н о в
Ман пӳлём

Пӑртакҫӑ тӑвӑр, ҫавӑнпа 
Пурне валли те кирлё вырӑн 
Тупаймӑп.

В о з н е с е н с к и й
Шӑпӑр вырӑнне 

Кунта выртать иккен сан „Библи“.
И в а н о в

Эсир килессине сиссе,
Кётмен ҫёртен хӑвӑрт чунланчё,
Вӑл сирён сывлӑш туртнипе



Сётел ҫинчен анса, сасартӑк 
Шутарчё алӑк патнелле.

В о з н е с е н с к и й
Чипер калаҫӑр, Константин 
Васильевич!

И в а н о в
Питех те сапӑр 

Пулма тӑратӑп та, анчах 
Килёшмесен, мана каҫарӑр, 
Варфоломей Фомич!

В о з н е с е н с к и й
Каллех

Эсир хӑвӑрӑнне юрлатӑр.
И в а н о в

Ҫапла ҫав хамӑн. Ҫынӑнне 
Илме хушман ҫӳлти аттемёр.
Тен сирён кӗввёр лайӑх-тӑр,— 
Тархасшӑн юрласа кӑтартӑр.

В о з н е с е н с к и й
Эсир питех йёркеллёччё.
Ӑҫта вӑл ёлёкхи тирпейлёх?
Ӑслӑ, йӑваш та вашават.
Сире пёр ҫул вӗрентнё эпё 
Столовӑй патёнчи класра.
Чи хыҫалта эсир лараттӑр,

Алманчӑ ялё ачипе 
Эсир ҫума ҫум юнашарччё.
Сире вёрентекен Кочуров 
Эсир сӑвӑ пек ҫырнине 
Пёрре ман патӑмра вуларӗ,
Вара эп сирён таланта 
Туйса мухтарӑм.

И в а н о в
Анланатӑп:

Крылов0 мучи каларёшлё,
Куккук та автана мухтанӑ.
Тавах ыухтавшйн. Эп те хатёр 
Сире итленё хыҫҫйнах 
Ҫырма мухтавлӑ юрӑ-ода7.
Ӗлёк вёрентнё чух, эсир 
Класа кёрсен, шӑна вёҫни те 
Илтёнмелле лараттӑмӑр.
Чӳречене уҫса ал-хапйл 
Эсир тула сураттйрччё.
Пёрре ҫил вёрчё, сирён сурчӑк 
Тӳрех тёлпулчё ман пите.

В о з н е с е н с к и й
Шала кӗрсен, аташасран 
Хӑрушӑ пуле, Константин 
Васильевич!

И в а н о в
Тӑхтӑр! Ан пӳлёр! 

Пире вёрентнё чух, ялан,

Ыйтма тӑрсан: „Вёҫне ҫитерёрГ 
Тесе хӑвӑр калаттӑрччӗ.
Эсир историкчё, учитель. 
„Мамай“ тесе виртлемелли 
Ят панӑччё сире пӑлхавлӑ 
Пёрремёш класӑн ачисем.
Чанах та, нумаях тӑмарё. 
Иртменччё нарӑс уйӑхё —
Эпир пуҫларӑмӑр пӑлхавӑр. 
Директор ҫурчё тӑрринче 
Хёрлё ялав вёлкёшнине 
Эсир тен халиччен манман-тӑр. 
Кун хыҫҫӑнах Мамай похочё8 
Пуҫланчё хирӗҫле. Пире 
Пурне те хӳтерсе кӑлартӑр.

В о з н е с е н с к и й
Сире шелленӗ унчухне.
Ялти вёри улма ҫиме те,
Тата нарҫа кукли чыхма,
Тӳшек ҫинче выртма ӑсатнӑ. 
Хӑшне-пёрне тӗрме тути 
Кирлехчӗ. Халь те ирёк шухӑш 
Вылять-мӗн сирён пуҫӑрта.

И в а н о в
Халь те тёрме, Хёвелсёр пӳлём. 
Кунта вылянчӑк шухӑш мар,
Пуҫ миминче мӑк курӑк ӳсӗ, 
Чёре хура кӳлленчёк пулё.

Пӑртак тӑрсан, шапа сасси 
Пуҫланё манӑн чӗрере.

В о з н е с е н с к и й
Тӳсес пулать. Кайран хӑпарё 
Телей те ырӑ пурӑнӑҫ.

И в а н о в
Ҫапла, Варфоломей Фомич! 
Пӑта ҫинче тӳсме пултарнӑ 
Исус. Эсир мёншӗн вара 
Куҫатӑр тепёр хваттере?
Кивви кӑшт сивёрех—тӳсесчӗ! 
Шӑнмассерен шур ӳтёре 
Тухан кашни ӳнне ҫӑпаншӑн 
Сӑвап вӗт лешё тёнчере.

В о з н е с е н с к и й
Чуман лаша пекех ёнерсёр 
Этем иккен.

И в а н о в
Тёрёс-тёкел!

Чуман лаша лексен, начар вӑл. 
Пёрре вӑл пурччё пирён те. 
Аптранипе атте пустарчё. 
Какайё питӗ тутлаччё.

В о з н е с е н с к и й
Эсир лаша какайё ҫинё.
Тата кайыан-и чӳк тума?



Тӑван ҫӗрте Чӳк варе пур.
Унта пбрре эп пулнӑччӗ. 
Келтӑвасса туман, ҫапах та 
Тутаннӑ унӑн пӑттине.

В о з н е с е н с к и й
Эсир чӑнах та киреметҫӗ.
Ахаль пулсан, ҫӳреттёрччё 
Кёлле.

И в а н о в
Унта ытла та пӑчӑ, 

Мёншён каяс-ха ахалех?
Кунга ман кантӑкӑм яр уҫӑ. 
Кӗлтунӑ пур сӑмах тӳрех 
Ҫӳле каять. Ҫӳлти аттемёр 
Итлет мана, хӑй чурине.

В о з н е с е н с к и й
Кун пек чурашӑн тамӑк вучё 
Ҫёлен чёлхи пек ҫулймлӑ. 
Нихҫан сӳнес ҫук шёл кӑварӑн 
Тахҫан вёрет, ҫыхланӑрччё!
Тен „Библи“ куҫарни хӑтарё, 
Сӑвапла тӑвё чунӑра.
Васкасчё! Лермонтов эсрелё 
Вылять пуль сирён ӳтёрте. 
Эсир мён чухлӗ ҫылӑх пухнӑ,— 
Шикленёр лешё тёнчерен!

И в а н о в

Леш тёнчене кайсан, тёлпулӑгс 
Сире, Варфоломей Фомич!
Унта калаҫӑпӑр, ал парӑп.
Унта куратпӑр: камшӑн тамӑк, 
Кама ҫӑтмах унта?

В о з н е с е н с к и й
Ухмах!

И в а н о в
Ухмахшӑн кёнеке ҫырман.

(Ручка тытать).
Перо сире! Халех ак тытӑр! 
Хӑвӑр куҫарӑр, ӑслисем!

В о з н е с е н с к и й
Чёлхёр усаллипе анчах 
Вёҫерӗнчӗ кӗтмен сӑмахӑм.
Мана каҫарӑр, Константин 
Васильевич!

И в а н о в
Кунтан халех 

Тасалӑр, манӑн алӑк урлӑ 
Ик урӑра хӑвӑрт каҫарӑр,
Кунтан чиркӳ патне куҫарӑр.

В о з н е с е н с к и й

И в а н о в

Каҫарӑр!



И в а н о в

Урӑра каҫарӑр! 
Кёнекине хамах куҫарӑп.

*
(Вознесенский каять).

Чӑкӑлтӑша кёместӗп, тенӗччё.
Миҫе хутчен тупа туман-ши?
Паян каллех! Пуҫа чикме,
Шӑп ҫеҫ тӑма пултараймастӑп.
Иван Яковлевич патне 
Тӳрех каять ёнтё элекҫӗ.
Илет хӑйне хисеплё ят.
Сӑпса йӑви пекех ӑшчикём.
Пёр хулӑ курӑнсан кӑна,
Персе тухать ҫиллес вӑй-халӑм,
Сӑхас та пётерес килет.
Суйма, пуҫа тайма пёлместёп,
Ҫавна кура хам пуҫ ҫине 
Асап та инкексем тиетёп.
1Кунтан хисеплё ҫулпала 
Тухса каяймӑп. Ырӑ вилём 
Халех ҫитсен те, йышӑнма 
З п  хатӗр.

(Алӑка шаккани илтӗнет).

Ырӑ ҫын килсенччё... 

(Алӑка уҫать. Руфина кӗрет).

Виҫҫсмгш курӑну 
Р у ф и н а  (алӑ тытса)

Чирленё пек вёри-ҫке аллёр, 
Тата куҫ айё те чӗтрет.
Мён сӑлтавпа чёрёр хумханчё?

И в а н о в
Кӗтмен ҫӗртен темле сасартӑк 
Тӑван яла тата йыгта 
Асилтӗм-ха паян, Руфина. 

Р у ф и н а
Вара хурлантӑн-и? Йыгти 
Аванччё пулё. 1 

И в а н о в
Чён-чёнах,

Палкан тесе ӑна чёнетчёҫ.
Ытла аванччё: ҫӑмламас 
Тата кустӑрма пек хӳреллӗ.
Сём тёксём каҫсенче вӗрсен, 
Сасси пёр-пёр чипер артист 
Романс юрланӑ пек янратчё. 
Анчах хисепсӗр вилчё вӑл, 
Талантлӑскер, мӑнтарӑн йытӑ. 
Ҫулла тыр вырнӑ вӑхӑтра 
Пӗрре вӑл кёлете кёрсессён, 
Анне ӑна-кӑна сисмесёр,
Ӑна хӑварнӑ питёрсе.
Малтан в£?» савӑннӑ пулас, 
Тӑварлӑ шӑрттана пӗр татӑк



Хӑвармиччен ҫисе пётернё. 
Ӑшчикӗ ҫуннипе вӑл шывсӑр 
Типсе уяр кун вилнё. Шел!

Р у ф и н а
Йытта шеллетёп, тетён, Костя,
Ху ӑшунта кулатӑн тек. 
Камран-ши? Халё манйн паппӑ 
Кувтаччё. Тен унтан? "

И в а н о в
Ҫу-ук!

Чӑнах та йыт ҫинчен шутлатӑп. 
Эп Бальмонт9 пек поэт пулсан, 
Палкан ҫинчен куллен пёр юрӑ 
Ҫырса ҫеҫ ларӑттӑм.

Р у ф и н а
Ӑҫтан

Куллен ҫыратӑн? Тема ҫитмё. 
И в а н о в

Ҫитет! Хӳри ҫинчен поэма,
Сӑмси пирки пёр-ик сонет10.

Р у ф и н а
Палкан таса тӑпри ҫине 
^УҪҪУль тӑкса, лорд Байрон11 пеАу 
Ҫырман-и эсё эпитафи?1*

И в а н о в

Карта хыҫне ахаль пытарнӑ.
Ҫилсем укҫа ыйтмасӑрах 
Пупсем пек кӗлтуса юрларёҫ.

Р у ф и н а
Чуркӳ таврашӗ килӗшмест 
Сана.

И в а н о в
Ытла.та юрататӑп.

Пурне те пупсене пухса 
Тӑварлӑ шӑрттансен какайӗ 
Парса хӑналӑттӑм, кун хыҫҫӑн 
Хёртсе ҫитернё мунчана 
Ёҫме тумлам шыв та памасӑр 
Пурне те харӑс хупӑттӑм.

Р у ф и н а  
Ман паппӑна?

И в а н о в
Пӗрле ӑна та.

Р у ф и н а
Вара ӑҫта каяс-ши ман,
Тӑлӑх туратӑн? Пёлтём халё:
Тӳрех килетӗп сан пата.
Кичем те мар. Пулатпӑр иккӗн.

Сана ҫапах хитре сӑмахшӑн 
Пёрре ҫеҫ, Костя, чуптӑвам.

(Чуптума тӑрать).

И в а н о в
Каҫ та пулман. Хёвел те курӗ, 
Ҫиленё те элеклё вӑл турра. 
Аҫушӑн турӑ питё ҫывӑх.

Р у ф и н а
Мана та тӑрӑхлатӑн-ҫке. *
Ӑҫта ман аййпйм? Эп саншӑн 
Вута кёме те хатёр.

И в а н о в
Ан ҫилен!

(Хулӗнчен тытать).

Пёлместён-и, ачам Руфина? 
Пӑртан шӑраннӑ ман чере.

Р у ф и н а
Пӑр мар, юратура чӑн хурҫӑ 
Ӑвӑс пек ирёлет.

И в а н о в
Ун хыҫҫӑЯ'

Эп юлӑп-и чёресӗр.

Ан хӑра!
Ҫӗнё ҫемҫе чёре шӑранё.

И в а н о в
Чул ту ҫинче ҫарран утаймӑн.
Кунҫулӑн хытӑ аллинче 
Мёншён пулас ҫемҫе чӗреллё?
Хам чёрепех кёресшён эпё 
Хама ӳстернё нӳр ҫёре.

Р у ф и н а
Санпа калаҫнӑ чух, нихҫан 
Вёҫне ҫитеймё ман калавӑм.
Юри альбом эп илнёччӗ.
Сӑна ӳкер-ха асӑнмалӑх.

(Альбомне сӗтел ҫине хурать).

И в а н о в
Кайран. Лӑпкӑ чухне ӳкерӗп.

Р у ф и н а
Халех. Начар пулсан та юрӗ.
Талантшӑн х,аклӑрах экспромт13.

И в а н о в
Ларсамйр профильпе, Руфина!

(Сӗтел пӗр пуҫне Иванов, теприне Руфина ларать).

Р у ф и н а

Кунта пӗр ватӑ ҫеҫ профессор 
Пёрре вёт килнёччё.

И в а н о в
Пёлетёп. 

(Пӗрмаях ӳкерет).

Р у ф и н а
Вӑл Леонардо да Винчи14 
Тесе ялан сана чёнетчё.
Сана илсе каясшӑнччӗ 
Петербурга. Мёншӗн каймарӑн?

И в а н о в
Манран килет-и? Яковлев 
Хуҫа вёт манӑн. Сӑнчӑра 
Лексен,—ниҫта та пӑрӑнаймӑн.

Р у ф и н а
Тарар-и иккён? Укҫине 
Тупатӑп эпӗ.

И в а н о в
Ытла та-ҫке

Айван шутлатӑн эс, Руфина.
Кирек ӑҫта кайсан та,—пурпёр 
Пёр аршӑнра тӑватӑ шит.

Р у ф и н а

Паллах, пулмасть виҫ шитлё зршӑн, 
Мёскер каласшӑн? Паллӑ мар.

И в а н о в
Эппин калам, тӳрех ӑнланӑн:
Ӑҫта кайсан та, пёр пекех 
Хура хӑрушӑ самана.

Р у ф и н а
Ялан ҫынсем ҫинчен шутлатӑн. 
Мансамччё эсё хал,ӑха!
Хӑвна телей шӑпи тивсессӗн,
Ҫитет.

И в а н о в
Ӳкерчёк акӑ хатёр!

(Альбомне парать). 
Р у ф и н а

Ай-ай! Мёскер?.. Пёри ман паппӑ. 
Тепри...

(Шухӑшласа тӑрать).
Иван Яковлевич!..

Пёр йӑвара лараҫҫё иккён 
Епле хӑрушӑ' ҫӑхансем.
Кун пек усал карикатура15 
Усраймӑп хамӑн альбомра.
Минтер ҫине чёрӗп ямаҫҫё.

(Татса урайне пӑрахать).

Р у ф и н а



Наркӑмӑшпа тён хутӑш-тӑр 
Санри талантӑн вӑй-хӑвачб.

И в а н о в
Лӑплан, Руфина! Ман усалӑм 
Сана тивмест.

Р у ф и н а
Унтан та мар. 

Тӑпра айне пытарнӑ ылттӑн,
Хуҫи сасартӑках вилрен,
Никамӑн аллине лекмесёр,
Пётет. Санра талант, анчах 
Кама кӑтартӑн эс. ӑна?

И в а н о в .
Талантлисем нумай. Пиншербн 
Сухаҫӑсем уйхирсенче.
Вёрентчӗр вёсене, ӳстерччӗр!
Тен ҫитмёл ҫичӗ аслӑ Пушкин,
Хирте сӑвӑ ҫырас чухнё,
Суха тӑваҫҫё пулё.

Р у ф и н а
Пӑрахсамччӗ!

Каллех те халӑх, халӑх сан.
Хӑвна сыхла!

И в а н о в
Юрать, Руф-чна! 

Така шӑрттанӗ евёр „Библи“,

Ҫӳлти аттемёр кёнеки,
Кётет мана. Пёр-ик йёрке ҫеҫ, 
Пӑртакҫӑ куҫарам-ха.

Р у ф и н а
ҪитёГ

И в а н о в
Сана ҫитет. Васка!—тет паппӑр.

(Иванов ҫырма тытӑнать). 
Р у ф и н а

Ҫынна хушать. Тӳшек ҫинче 
Ҫур тавлӑк хӑй выртать.

(Руфина алӑка. вӑр-вар ҫаклатать).
И в а н о в  ' ' ' ,

Ун *чанё
Укҫа тӑвать.

Р у ф и н а
Ау-у, Костя!.. 

(Алӑка туртни илтӗнет). 
И в а н о в  

Руфина, ан айкаш!
(Алӑка силлени илтӗнет).

Р у ф и н а
Ан уҫ!

Пётетпёр.
2. Я. Ухсай. Хура элчел.



И в а н о в
Уҫмасан, халех 

Ҫӳҫне те вирелле тӑратё.
(Алӑк патнелле пырать).

Р у ф и н а
Ан уҫ!

(Чарма тӑрать).

И в а н о в
Хурах пек, пуртӑпа 

Ватса кёме пултарё вӑл.
(Уҫать. Яковлев туяпа кёрет). 

Тӑваттӑмӗш курӑну

Я к о в л е в
Капла киревсёр, этак так.
Эп Вознесенскисен тымарё 
Ясар теменччё. Йӑнӑшнӑ.

(Туяпа шаккаса).

Калатӑп аҫуна, Руфина!
(Руфина чӗркуҫҫи ҫине ларать).

Р у ф и н а
Иван Яковлевич! Тархасшӑн 
Ан калӑр... Шеллёрччё мана...

Ых, намӑссӑр, сысна ҫури!
Ху мӑнтЁрна тӳсмерён-и?
Сысна эс, атак так.

Р у ф и н а
Каҫарӑр.

Нимле те айӑпа кёмен.

Я к о в л е в

Юрать эппин. Каламӑп ёнтӗ.
Килне кай. Марш! Ну?..

(Руфина ура ҫине тӑрать).

Р у ф и н а
Тавтапуҫ!

(Пуҫне усса тухса каять).

Я к о в л е в

Хӑвна тытма пёлместён эсё.
Ҫапла юратьи, Константин?

И в а н о в

Ним те пулман. Куҫартӑм эпё.
Пӑхсамӑр! Ҫёнё листасем.
Чернил та типеймен.

Я к о в л е в

Я к о в л е в

Ӗҫленё.
Мухтатӑп уншӑн. Чиркёве 
Ҫӳремелле ҫапах пӑртакҫӑ.

(Чансем кӗрлени илтӗнет).

Хӑвна Христос ашакӗ—тетён, 
Тен ҫавӑнпа пуҫна чиксе 
Тӑратӑн пулё, Константин?

И в а н о в
Кичем.

(Чансем хытӑрах кёрлеҫҫӗ). 

Я к о в л е в  

Мӗншӗн?

И в а н о в

Чансем кёрлеҫҫё.
Я к о в л е в

Кӗрлеччёр!
И в а н о в

Ытла хӑрушӑ

Хытӑрах

Хулленрех ҫапасчё.
(Яковлев урайӗнчи хута илет).



Ҫӑхан-и эпё, Константин? 
Юратнӑ тусӑм, ывӑлӑм, 
Пыра-киле пёрре ӑнланӑн,
Эп те сан пекчё, ырйччё.

(Иванова хулӗнчен тытать).

И в а н о в
Мана хӑтарӑр „Библинчен”.
Хам ӑсӑмпа хамах ҫырасчё.

Я к о в л е в
Пёлетёп эпё, Константин, 
Пултарӑн, питё лайӑх ҫырӑн, 
Анчах пичетлесен, пире 
Пурне те ҫакӑ Чӗмпёртен 
Хуса кӑларӗҫ.

И в а н о в
Ӑнланатӑп.

Я к о в л е в

Я к о в л е в
Ҫапах куҫар-ха „Библие'. 
Унпа патшамӑр умӗнче 
Чее пулатпӑр, ырӑ ятлӑ. 
Шкула хупасшӑн Петербург. 
Асту, ҫӑханё эпё мар.
Ҫӑханӗ пысӑк, этак-так.

Чаршав.



Иккӗмӗш акт
Шыв хӗрринче. Йӑмрасем айӗнче. Мунча курӑнать. 

Аякра пӗрмаях шӑхлич калани илтӗнет. Ватӑ пулӑҫӑ 
ларать.

Пӗрремӗш курӑну

П у л ӑ ҫ ӑ

Паян ӑнмарё ёҫ, шуйттан!
Ҫулу ҫинче пупа курсан,
Калла уттар, ёҫе ан кай та! 
Шанманччё,—тёрёсех иккен.
Чӑнах та, хапхаран тухсан, 
Тёлпулчё пуп, эсрел кёрӳшӗ!
Кёлле каятчё, ҫавӑнпа 
Паян лекеймё ёнтё пулӑ.

(Иванов кӗрет, шлепкине хывать).

И в а н о в
Пупа вӑрҫатӑн, асатте!

(Пулӑҫӑ хӑраса ӳкет).
П у л ӑ ҫӑ

Ахаль ҫеҫ, ӑнсӑртран. Сисмесёр 
Сӑмах вёҫерёнчӗ.

(Хӑйне хӑй шӑппӑн вӑрҫса).

Ку чёлхене...
Э-эх,

Ив а н о в
Ан та куллянӑр. 

Пупа вӑрҫсан та ҫылӑх мар.
П ул ӑҫӑ

Ыттисене пёлместёп. Пирён 
Усал ҫав пупӗ, хӑямат.

Ив а н о в
Хӑть те мёнле ҫӑхан ан пултӑр,— 
Пёр пек вёсем. Какай ҫиме 
Пурте сӑмсаллӑ.

Пу л ӑ ҫ ӑ
Пирён пупё,

Чӑваш пулсан та, кёвӗсёр.
Хам ҫитмёлте, тёне кёменччё.
Лаша какайё ҫинёшӗн 
Куланайсем мана хуртарчё.
Ик сурӑхпа хӑрах ута 
Сутсан та,—саплама >ҫитмерӗ.
Ав ҫавӑнта, шыв хёрринче,
Хура мунча пекки ман пурччё. 
Суттарчёҫ. Унӑн вырӑнне 
Вёлтёренсем те пуснӑ халё.
Тёне те ирёксёр кёме
'Гӳр килчӗ манӑн, ватӑ ҫыннӑн.

Ив а н о в
Кам сирён пупӑр?



п у л а ҫ а
Икасух

Илье. Тен унӑн ывӑлне 
Эсир пёлетёр?

И в а н о в
Николай

Икасов мар-и?
П у л ӑ ҫ ӑ

Хураскер.
Ахвитсере тухса чапланчё.
Ун ашшё килӗнче хёр тарҫӑ 
Ӗҫлетчё ёлёкрех. Ҫавна 
Ача тутарчё те ҫухалчё.

И в а н о в  
Ачи сывах-и?

П у л ӑ ҫ ӑ
Пиллёкре.

Телейсӗр ҫыншӑн пур-и вилём? 
Ялтан яла ҫӳрет ун амёш, 
Ыйткалакан. Илемлёччё.
Асап пётерчӗ. Карчӑк, тейён.

И в а н о в
Ылханлӑ ашшё Николай 
Ҫап-ҫамрӑк, хёрсемпе ёнер 
Ташлатчё.

П у л ӑ ҫ  ӑ
Пулӑшу ҫинчен 

Ӑна систерёр. Тен сире 
Вӑл итлё.

И в а н о в

Шеллемӗ.
Кашкӑр сурӑха

П у л ӑ ҫ ӑ 

Ларсамӑр-ха!
Тунката ҫине

(Иванов ларать).

И в а н о в
Вӑлта вӑлтать-и?

П у л ӑ ҫ ӑ
Кётӳ кайманччё, ир-ирех 
Кунта килсе пёрер шӳрпелёх 
Тытса каяс-ха тенёччё.
Пёр пулӑ та пысӑкраххи 
Лекмест. Ҫын мар, шывсем те чухӑн. 
Хам асатте каланине 
Хальхи пек лайӑх астӑватӑп:
Кунта хура вӑрманччӗ, тет,
Тулличчё, тет, упа та пурӑш.
Лере ҫӳлте хӑрӑк йӑмраллӑ,
Хёрлё ҫыранлӑ пёр вар пур.
Унта эп астӑвасса та-ха



Ҫӑра кӑна усрав вӑрманччё,— 
Мӑйӑр татма ҫӳреттёмёр.
Йӗп куҫ шыранӑ пек пӑхсан та, 
Паян ху арӑмна хёртме 
Патак таврашё те тупаймӑн,— 
Ҫара. Авал хёвел ҫуттисёр 
Ҫӑра хура вӑрман кашланӑ. 
Пӑкачава савса пуҫ тайнӑ, 
Пӑлханнӑ пирён ял унта 
Патша ҫарӗсенчен пытаннӑ. 
Чёлхесӗр пулнӑ, тет, вёсен 
Юратнӑ харсӑр утаманё.
Вӑл ҫамрӑклах, тет, пулнӑ тӑркӑн, 
Ҫёршыв тӑрӑх нумай ҫӳренӗ,
Пёр лекнё,—Кётерке патша 
Кастарнӑ унӑн чёлхине.
Ун ячёпе ҫав вырӑна
„Чӗлхесёр вар“—тет пирён халӑх.
Унта халь акӑш-макӑш пысӑк
Чулсем выртаҫҫё хуралса.
Пӑлхавҫӑ тимрёҫсен вучахӗ
Унта-мён пулнӑ, ҫавӑнпа
Ҫӑлне— „Хёҫ шывё“ тенё халӑх.

И в а н о в
Унчух ҫакман-ши пупсене?

П у л ӑ ҫ ӑ
Э е, ҫакмасӑр. Ҫакнӑ ёнтё 
Пупне те аслӑ улпутне.
Сартра ларать „Улпут юманё".

Ҫаплах калаҫҫё халӗ те.
Ҫёр улпутне ҫаксан, виҫ тавлӑк 
Улпут силленнё ҫил ҫинче.
Ҫёрле тухать хаяр ун чунӗ,
Тесе ял халӑхё унта 
Юсман тата йёрӗх икерчӗ 
Тӑкать. Улпут ҫиленнипе 
Кёсен-ҫӑпан та касӑ чир-чёр 
Ярать, тет, халӑх хушшине.
Киреметленнё унӑн чунё...
Ача-пӑча килет. Сентти те 
Унтах.

И в а н о в
Мӗншён апла ун ячё?

П у л ӑ ҫ ӑ
Нарспи текен пёр хёр ҫинчен 
Таҫтан вӑл тупнӑ кӗнеке.
Ӑна вулать,—-ялти хёрарӑм 
Куҫҫуль татать те макӑрать.
Эп хам итленё. Питё лайӑх,—
Такам ҫырма пултарнӑ-ши?
Унта пур кӑмӑллӑ ача 
Сентти. Ӑна та ҫавӑнпа 
Ялта „Сентти" тесе чӗнеҫҫӗ.

Ив а н о в  (шӑппӑн.)
Тата ҫырасчӗ ман.
(Ачасем кӗреҫҫӗ. Ухӑсем тытнӑ. Чи пӗчӗккн кӗвенте 

утланнӑ).

Иккӗмӗш курӑну

П у Л ӑ ҫ ӑ

Л еш  кёнеке?
А ч а

Сан ҫук-и,

Илмен. Пёлетёп 
Ана пӑхмасӑр калама.

П у л ӑ ҫ ӑ
О н т т и  ачам, ӑна кам ҫырнӑ? 
Илтмен-и эсё?

А ч а
Иванов.

Мана атте ярминккене 
Илсе каясшӑн Чӗмпӗре.
Ана унта куратӑп эпӗ.

П у л ӑ ҫ ӑ
Ыр ҫыннӑм, Чёмпӗр хулинчен 
Эсир килмен-и?

И в а н о в
Чёмпёртен.

А ч а
Пёлместӗр-и Иванова?

И в а н о в
Курман.

П у л ӑ ҫ ӑ
Сентти, кӑштах вула-ха 

Кёнекере ҫырнисене.
А ч а

Ҫырма юхать кёрлесе 
Аслӑ ялӑн ҫумӗпе.
Хёвел тёрё тёрлесе 
Вылять унӑн шывёпе.
Тӑрӑ шывӑн- ӑшёнче 
Кӑвак пёлёт явӑнать,
Ватӑ йӑмра тайӑлса 
Тёсне пӑхса савӑнать.
Авӑ кёпер ҫийёнче 
Старик ларать вӑлтапа, 
Йӑпӑрт-йӑпӑрт пуллине 
Улталасшӑн ӑманпа.
Ав ачасем ҫӳл енче 
Шывра ишсе ҫӳреҫҫё,
Пулй тытан ваттине 
Хирёҫтерме пёлеҫҫё.
Акӑ пӗр ҫын кёперпе 
Каҫса пырать ҫырмана;
Ҫырма урлӑ каҫрё те 
Кёрсе кайрё вӑрмана.

П у л ӑ ҫ ӑ
Ман евёр пулӑҫӑ ҫинчен 
Каланӑ мён.

(Иванов ача патне пырать, пуҫӗнчен шӑлать).

И в а н о в
Мерттес, тӑванӑм, 

Вёрен те пысӑк пул.
(Укҫа парать).

А ч а

Тухсан, каятӑп Чёмпёре. 
П у л ӑ ҫ ӑ

Ав пёчёкки кёвентене 
Утланнӑ. Икасух ачи.

Ялтан

И в а н о в  
Аннӳ килте-и?

П ё ч ё к  а ч а

Ыйткалама.
Ҫук, кайнӑ

И в а н о в
Аҫу сан пур-и? 

П ё ч ё к  а ч а
Пулман.

И в а н о в  
Выля, ачам!

(Укҫа парать. Ачасем шавласа каяҫҫӗ).

П у л ӑ ҫ ӑ
Мӑнтарӑн,

„Аҫу сан кам?“—тесен, малтан 
„Пуп ывӑлӗ“,—текенччё вӑл.
Ҫакна илтсен, пӗрре ял пупё 
Хёненё. Халё шарламасть.

(Туй шавӗ илтӗнет).

И в а н о в  
Туй курӑпӑр.

П у л  ӑҫӑ
Ӗнер хёрне инҫе ялтан 
Вӑрланӑ, ҫӑварне пусса,
Тултарнӑ чӳпёк. Хёр, мӑнтарӑн,
Кӑштах вилмен. Юрлаҫҫё те—
Хёрё йёрнисене манаҫҫё.

И в а н о в
Хёр пурнӑҫё чӑхран та йӳн.

П у л ӑ ҫ ӑ
Чӑхха вӑрла! Тытса хёнеҫҫё,
Тёрме те сивё Ҫёпёр пур.
Хёре вӑрла1—Ялта хаваслӑх,
Куҫҫулё вырӑнне сӑра.
Мӗскер шутлать ҫёрти патшамӑр?

(Каччӑсем алла аллӑн тытӑнса ташласа кӗреҫҫӗ).



Виҫҫӗмӗш курӑну 

К а ч ч ӑ с е м
Туя кайса тайӑнма 
Ҫичё ҫулхи вӑкӑра 
Уй варринче тытрӑмӑр,
Уйӑх куҫё тухиччен,
Хёвел хёмӗ кӗриччен 
Ӳкертёмёр, пусрӑмӑр,
Вӑкӑр хулӑм хӑмпине 
Ҫӑка йывӑҫ кёлӗпе 
Йӑваласа виҫё кун 
Вӑйран-халтан кайрӑмӑр,
Хур ҫӑвёпе ҫемҫетсе 
Чӑн-чӑн шӑпӑр турӑмӑр. 
Шӑпӑр нӑй-най нӑйлатать, 
Хӑй сассипе мухтанать,
Хёрёх туйра пултӑм, тет, 
Хёрёх пёрмёш туйёнче 
Хёрлӗ питлё cap хёре 
Чипер арӑм турӑм, тет.

(Туй кёрлесе кёрет).

Ш ӑ п ӑ р ҫ ӑ
Асаттесем ҫак ват йӑмралӑх 
Айне тӑрса юрланине 
Аса илер-и, ырӑ халӑх?

С а с с е м
Тӑрас!

П ёр  с а с
Йӑмра ҫулҫи пекех

Ҫупар-и алӑ?
П у л ӑ ҫ ӑ

Эх, шӳрпелёх
Пулли лекмерӗ.

П ё р с а с
Мухмӑр хыҫҫӑн 

Шӳрнелӗх лекё тепёр ир.
М ӑ н к ё р ӳ

Аса илни ҫичё кун,
Кунта тухни виҫё кун. 
Утмӑл ҫухрӑм ҫеҫен хир,— 
Шак сиккипе килтёмӗр. 
Утмӑл ҫухрӑм сӗм вӑрман,— 
Ут юрттипе тухрӑмӑр, 
Ҫӑмарта пек утсене 
Чён пушши пек турӑмӑр. 
Утмӑл ҫухрӑм сём вӑрман 
Витёр юртса тухнӑ чух 
Хӑла пӑлан куртӑмӑр. 
Ылттӑн иккен мӑйраки, 
Чӗрни вёҫё кӗмӗлтен. 
Мӑйракипе шӑйӑрсан,
Типе тӑпра айёнчен 
Сивё ҫӑлкуҫ уҫӑлчӗ,
Шывё вылять уйӑхпа,



Ҫитмёл курка, cap курка, 
Пире кётсе ярӑнать.
Ҫавна ӗҫсен, вӑй кёчё. 
Пӑлан чёрни пуссанах 
Йёр тӑвать т е —ҫул тӑвать. 
Ҫав ҫулпала килтӗмёр. 
Ҫитмёл ҫухрӑм ҫеҫен хир 
Урлӑ каҫса иртнё чух,
Ҫил ҫунатлӑ урхамах 
Мухтавлине куртӑмӑр. 

-Пуҫё лекмест пёлёте,
Ури ҫёре тивеймест, 
Утни-юртни сисёнмест, 
Шыв пек юхать ярӑнса, 
Ҫил пек каять карӑнса. 
Урхамаха утланса 
Туй тума та кёрлеме 
Вёл вӗҫтерсе килтёмӗр. 
Ҫеҫен хирён варринче, 
Ҫавра кӳлё варринче, 
Ылттӑн юпа тӑрринче 
Ӑмӑрткайӑк куртӑмӑр. 
Пӑхӑр ури ҫийёнче 
Каллё-маллё пӑхкалать, 
Мӑшӑр кёмёл ҫунатне 
Лӑстӑр-лӑстӑр тукалать, 
Ылттӑн сӑмси вӑй калать, 
Вӑй калать те вӑй кӳртет. 
Ҫавӑн вӑййи сассине 
Эпир илтсе килтёмёр,

Ҫӳрен утсен уринчи 
Йёс таканё айёнче 
Шурӑ чуллӑ ҫул ҫинче 
Вут кӑларса иртрёмёр.

X а л ӑ х
Эпир каяс ҫул ҫине 
Чакак-курак ларминччё,
Эпир илес хёрсене 
Каччӑ алли тивминччё.
Каччӑ тивнё кинӗмӗр 
Ҫурхи хӑва евёрлё 
Авкаланӗ, ватӑлӗ 
Пирён кӗрӳ аллинче.
Каччӑ тивмен кинёмёр,
Хура чӗкеҫ чёппи пек,
Ачашланё, шӑлӑнё 
Пирён кёрӳ умӗнче.

Ш ӑ п ӑ р ҫ ӑ
Сӑра ӗҫсен, чӗлхе ҫемҫелё,
Ват ҫыннӑн пырё типнё пуль.

(Алшӑллн витнӗ чӗресрен алтӑр тултарать, пулӑҫа 
парать).

П у л ӑ ҫ ӑ
Саксем тулли ача-пӑчаллӑ 
Пулма сёнетёп кёрёве!



М ӑ н к ё р ӳ
Асаттесен йӑлисене
Ан тиркёр, палламан ыр ҫыннӑм!
Тавсъе!

(Иванова алтӑр тыттарать). 
И в а н о в

Ҫак алтйр типнё пек, 
Куҫҫулсёр пултӑр пурӑнӑҫ!

(Ӗҫет те алтӑр тӗпне кӑтартать).
X ӗ  р  С е М

Вуник чёкеҫ пёр кашта,
Юрлан юрри пётмерё.
Тантӑшӑмӑр, куҫӑнта 
Вёри куҫҫуль типмерӗ.

(Тутӑрсем сулласа ташлама тытӑнаҫҫӗ). 
Патак лексен, пуҫ шӑтсан,
Ҫынсен умне ан курӑн.
Юнна пытар, ан кӑтарт,
Сурпан сырӑн, пул шурӑ.
Ална ҫапса амантсан,
Ан ҫӳресем хӗн-хурӑн,—
Алса тӑхӑн, ан кӑтарт,
Ҫынсен умне ан курӑн.

(Каччӑсем чӗн пушӑсем силлесе ташлаҫҫё). 
К а ч ч ӑ с е м  

Пирӗн инке пуласси 
Хӑяр татма кайнӑ чух

Хӑяра та палламан,
Пухса килнӗ вётӗ чул.

(Туй алӑ ҫупать, хӗвӗшет).
Сылтӑм куҫё ку енче,
Пирён йысна умёнче,
Сулахайӗ, ай та хай,
Тепёр каччӑ ҫийёнче.

(Анюк пӗркенчӗкне пӑрахса каять).

К а ч ч ӑ с е м п е  х ё р с е м
Йёс таканлӑ аттӑмӑр 
Сӗвӗнтёр тата пӑртак!
Кёр кёрлетӗр ташшӑмӑр, 
Тӑпӑр-тӑпар-тӑпӑртйк!

М ӑ н к ӗ р ӳ  
Хёр тарнӑ.

С а с с е м
Вӑркӑнчё шыва. 

(Халӑх сапаланса чупкалать).
Мӑ н к ё р ӳ

Вӑрӑмтуна пек нӑйлатма 
Халех пӑрах, тёнче ухмахё!

(ШӑпЗрҫӑ ҫаплах шӑпӑрне калать).
Ш ӑ п ӑ р ҫ ӑ

Хӑвна пӗлесчё. Ӑслӑ-и?
Ҫак ял ҫынни, ман ҫывӑх кӳршӗ,



Пёр-икӗ ҫӑпата кантри 
Тӑссан, пулать килне ҫитмелёх. 
Ҫапах та ҫухрӑмсем ҫинчен 
Пӑлан тытни пирки калатӑн.
Ху ҫимёк эрнинче йӑлт ӳсёр 
Выртатйн тӳш еккӳ ҫинче,
Шӑши те курайман. Пӑлан-и?

М ӑ н к ё р ӳ
Асаттесен йӑли.

Ш ӑ п ӑ р ҫ ӑ
Ҫапла,

Тӑманаран хӑҫан ҫуралё 
Ӑс-тӑнлӑ кайӑк, хурчӑка?

М ӑ н к ё р ӳ
Сӑхманунта мӗн чухлё саплӑк,— 
Ҫавна шутла!

Ш ӑ п ӑ р ҫ ӑ
Хёр вырӑнне

Чулсем ҫыхса шыва ярасчё 
Сана, саттин кёпеллё йытӑ.

М ӑ н к ё р ӳ
Апла иккен, чёрре кёме,
Ура хума шутлатӑн эсӗ.
Ман патӑмра ӗҫленине 
Манса кайман-и, мӗскён тарҫӑ?

Ш ӑ п ӑ р ҫ ӑ
Манман-ха, ҫилӗ килнё чух,
Янах ҫинчи кӑвак сухалӑн 
Пӗрчисене шутласшӑн эпё.
Сӑхман ҫинчи хам саплӑка 
Пӗлсе тӑратӑп. Ҫирӗм иккё.

(Сухалӗнчен ярса тытать).
Мӑ н к  ӗ рӳ 

Тархасшӑн чарӑнччё!
С а с с е м

Силлес!
Ш ӑ п ӑ р ҫ ӑ 

Халь те силлетёп-ха.
(Сухалӗнчен сӗтӗрет).

Мӑ н к ӗ  рӳ

Хӑтлан.
Типтерлё"

Ш ӑ п ӑ р ҫ ӑ
Пӗрчисене пӗрерён 

Силлес-и хёр асапёшӗн?
(ПулӑҫЗ, Иванов тэта ыттисем, йёпеннӗскерсем,. 

Анюка ҫӗклесе кӗреҫҫӗ).
Тӑваттӑмёш курӑну

П у л ӑ ҫ ӑ
Туй пек пулсанччё туйӑр,—йурё.



Анчах та йывӑҫа касса 
Пура тӑватӑр, пӳрт те хатёр.
Ҫын чёрине касма юрать-и?
Чипер кин туянасшӑн, кинёр 
Вилесшён.

М ӑ н к ё р ӳ
Авалхи йӑла.

Асаттесем ҫапла кӑтартнӑ.
Хам арӑма вӑрланӑччё.
Ҫӳрет-ха халё те сыв-сывӑ.

Ш ӑ п ӑ р ҫ ӑ
Мухтан, суя ҫӑвар такмакҫӑ!
Ху арӑмна хёненё чух,
Хура вӑрман патак таврашё 
Епле ҫитерчё-ши мӑнтарӑн?
Ху вӑкӑр пек, витре эрех 
Ӗҫетён те пуҫлатӑн ташӑ.
Паян-и, е ыран вилес-и?—
Тесе ҫӳрет сан арӑму,
Лёвё асат хуҫни пек кукӑр.

(Анюк тӑна кӗрет).

М ӑ н к ё р ӳ
Хёр чёрёлчӗ. Сывал-ха, кинём, 
Вӑйна пуҫтар! Чӗре суранё 
Сапланё юрӑ-кёвёре.

(Пулӑҫӑ Анюка ура ҫине тӑратать).

А н ю к
Мёншён мӑшкӑл туса хӑвартӑр 
Телейсёр манӑн чунӑма?

(Йӑмра ҫумне тайӑнать).
П у л ӑ ҫ ӑ

Этем вӑл хаклӑ. Ҫуттёнче 
Вилме туман ӑна, тӑванӑм.

М ӑ н к ё р ӳ
Туя пуҫлас! Кайран туй хыҫҫӑн 
Ҫёнё кёрӳ, хӑй пӗлнё пек, 
Инкек-синкек ҫинчен калаҫӗ.

(Туй шавлама тытӑнать). 
К а ч ч ӑ с е м

Инке усал, хӑрушӑ.
Савнӑ пичче, ан хӑра!
Хивре явнӑ чён пушӑ 
Ялан тӑтӑр пӑтара.

(Ташлама пуҫлаҫҫӗ).
М ӑ н к ё рӳ

Сана мӗн тытамак тытать-и? 
Мёншӗн вёрместён, шӑпӑрҫӑ?

Ш ӑ п ӑ р ҫ ӑ
Чуна сутман-ха шуйттана.
Вӑрӑ этемён туйёнче
Хам сывлӑша та варламастӑп.



Выля!
Ш ӑ п ӑ р ҫ ӑ

Пӗрре ҫапсан, вылятӑн 
Сысна ҫури пекех куҫна!

М ӑ н к ӗ р ӳ
Ҫатан ҫурту пёрер кёлленё, 
Хумханё кашласа хупах.

(Хӗр патне пырать).

Айта, Анюк, пӗркен пёркенчёк,— 
Куҫҫуль таврашё курӑнмӗ.

А н ю к
Вёлерёр, ҫакӑнта пытарӑр!
Каллех пӗркенчёк айӗнче 
Лармастӑп эпё.

М ӑ н к ӗ р ӳ
Тен чён пушӑ 

Кётетён, намӑссӑр ухмах!
Айта, каятпӑр.

(Сӗтӗрет. Анюк йӑмрана ыталать).

И в а н о в

М ӑ н к ё р ӳ

Чарӑнӑр!
Кулни ҫитет сире, пӑрахӑр!

Э-е... Хута кёме, студенсӑ! 
Пёлетпӗр, аслӑ патшана 
Ӳкересси ҫинчен эсир 
Сӑмах сарса ҫӳретёр-и?
Хунта тӑвасшйн-и пӑлхавӑр?
Халех чёнес nynal

П ёр  с а с
Пуп ӳсӗрГ

Ш ӑ п ӑ р ҫ ӑ
Ҫӑвар карма пӑрах, такмакҫӑ!

(Мӑнкӗрӗве чышса ярать).

Тытма та хуптарма сан шухӑш. 
Кёмёл чёрнеллё пӗр пӑлан 
Тытни те ҫитё.

М ӑ н к ё р ӳ
Ҫёр ҫӑтман,

Чёлхӳ ытла чараксӑр санӑн.
Питӳ хуралнӑ, кӑшт ҫуталтӑр.

(Ҫупса ярать).

Ш ӑ п ӑ р ҫ ӑ
Ӗнсӳ пит мӑнтӑр,—япӑхтӑр!

(Ӗнсинчен ҫапать. Тытӑҫаҫҫӗ).

М ӑ н к ё р ӳ



Черкке аври пекех сухалё.
(Сухалӗнчен сӗтӗрет).

М ӑ н к ё р ӳ
Ай-ай... Хӑтарӑр, ырӑ халӑх!

С а с с е м 
Чарасчӗ, тӑвансем!

П ё р  с а с ӑ
Пӑртакҫӑ

Шӑртлатӑр ёнтё шӑпӑрҫӑ.
Т е п ё р  с а с ӑ

Кӑштах пӑхар-ха. Туй илемӗ 
Ҫухалё, чарсанах.

П у л ӑ ҫ ӑ
Ҫитет.

Суха тума вӑйсем те кирлё.
(Иккӗшин хушшине кӗрет).

Ш ӑ п ӑ р ҫ ӑ
Ан чар-ха, ирёк пар мана. 
Тӑнлавӗнчен пёрре ҫапам-ха. 
Пёлетён-и? Кёҫтет ман алӑ.

(Шӑпӑрҫӑ урлӑ карӑнса ҫапать).

Ҫын тытмасан, ёнерсӗрскер,
Тар кӑнтӑрлах вӗлерёччё.

Ш ӑ п ӑ р ҫ ӑ
Сан пеккине вёлернипе 
Алла та юнламастӑп эпӗ.

М ӑ н к ё р ӳ
Туя пуҫласчӗ, ырӑ халӑх!
Пите кёҫҫе ҫӗлетпӗр-и?

С асс  ем
Ҫӗленё ёнтё тахҫанах.

М ӑн к ё р ӳ
Ыр ут та такӑнать, атсемӗр.
Туйпа килни мирпе иртет.
Анюк хӗрӗм, пёркен пёркенчёкГ

Ан юк
Хӑвах пёркен.

М ӑ н к ё р ӳ
Чипер калаҫ. 

Ваттисемпе тавлашаканӑн 
Чёлхи хӑрни ҫинчен илтмен-и?

Аню к
Хӑрса ӳксен, питех аван. 
Хурахланса вӑрламӑттӑр 
Эсир чёлхесёр выльӑха.

М ӑ н к ӗ р ӳ



Пиртен тухман та пирӗн шухӑш 
Йӑла ал-хапӑл кӑларман. 
Асаттесен йӑли вӑл, кинӗм! 
Вӑрланӑ—саншӑн савӑнӑҫ.
Тёпкӗҫ хуҫа пулса кӗретён 
Пуйса мӑкланнӑ кил-ҫурта.
Ҫу каткинче пулсан пӗр алӑ, 
Тепри пыл каткинче, тӑванӑм!

Ш ӑ п ӑ р ҫ ӑ
Шӑши тытасшӑн ватӑ юс.

М ӑ н к ӗ р ӳ
Ӗҫлес те ҫук. Тӑватӑ тарҫӑ. 
Йӑмралӑх сулхӑнне туйса 
Ҫӳренё хыҫҫӑнах канмалӑх 
Шур акӑш пек тушек-минтерӗ 
Вёрсе хӑпартнӑ пек ҫемҫе.
Шӑл ҫёмёрсе тёнче телейё 
Кёрет, тӑванӑм, ҫӑварна.
Тарма юрать-и ырлӑхран?

Ӑ  н ю к
Ҫӑхан йӑви ҫемҫе, анчах 
Унта лараймё кӑвакарчӑн.
Тухъи пулсан, хёрне те тупӑр.

(Тухъине хывса ывӑтать).

М ӑ н к ё р ӳ

Ыраш ҫӑмахё ҫиекен 
Ҫиме пёлмест иккен кулачӑ.

Ш ӑ п ӑ р ҫ ӑ
Мана патша тусан та, эпё 
Пёҫернӗ пулӑттӑм куллен 
Сӗтпе юрса ыраш ҫӑмахё.

(Халӑх хушшинчен ҫамрӑк кӗрӳ тухать).
К ӗ рӳ

Кётӳҫӗ хёрё умёнче 
Пуҫа тайма пире кам хушнӑ? 
Юнтарнӑ-мён. Алри чён пушӑ 
Ӑс кӳртё тен.

(Анюка ҫапать).
А н ю К

Ҫапсан та пурпёр, 
Чуна илсессён те, нихҫан 
Сан мӑшӑру пулмастӑп эпё.
Ҫак пётём халӑх умёнче 
Чӑн кӑмӑлпа тупа тӑватӑи:
Хама ирёксёр илсен, ыран 
Ҫухалё маншӑн ҫуттёнче.

К ё р ӳ
Каш-каш кашлать юман вӑрманӗ. 
Пире йӳн ӳкё тупӑк хакё.
Чар ҫӑварна!

М ӑ н к ӗ р ӳ



И в а н о в
Аллу кӗске.

Килне кайса йытна хёне-ха!
К ё рӳ

Сана та-и? Хула тумтирё 
Пулсан та, пушӑ хӑрамасть.

(Иванова ҫапма тЯрать).
Куҫу ҫамку ҫине хӑпарӗ!

(Шӑпӑрҫӑ унйн пушшине хыҫалтан пытать).
Ш ӑ п ӑ р ҫ ӑ

Этем тёк мар, часах вёҫеймё. 
Авланасси ҫитет, ачам.
Юр пек ҫӳлтен ҫумасть хёрарӑм.
Пёрре авлантӑн, арӑмна 
Лаша ҫумне тытса кӑкартӑн: 
Хёрте-хёрте хиртен килне 
Тавӑрӑннӑ чухне вёлертён.
Тепре авлантӑн, тӑранмарӑн.
Пёлтёр мунча чульпе ҫапса 
Куҫне кӑлартӑн, суккӑр турӑн,
Кайран ӑна та уйӑртӑн.
Ялан туйсем вёҫё-хӗррисёр 
Пулсан, мана та питё йывӑр,
Кивелнё манӑн шӑпӑрӑм.
Ҫитет, ачам! урҫа ҫынна 
Чипер хёр илмесен те юрё.

(Кёрӳ пуҫне чикет).

Ы-их, усал! Пуҫна тур куртӑр?
Эсрел илентёр ӳт-тирне,
Чёрӳ ҫине хӑйне сак тутӑр,
Ура усса унта вӑл лартӑр.
Хутаҫ ҫакса килрен киле 
Ыйткаласа ҫӳремелле 
Телейсёр пурӑнӑҫ сан пултӑр.
Вилсен, хаяр тӑпру ҫинче 
Ҫӑра мӑян ӳссе кашлатӑр.

, Ш ӑ п ӑ р ҫ ӑ

Сан ёнӳсем валли мӑян 
Пыратчё.

М ӑ н к ё р ӳ
Пуҫ шӑмми ҫинче 

Ҫёлен ҫӳретёр, шӑхӑртӑр!
Ш ӑ п ӑ р ҫ ӑ

Ылхан!.. Сан ёнӳне сӑхсан,
Сётне ху ёҫён.

М ӑ н к ё р ӳ
Ырӑ халӑх,

Утар пуль хамӑр килелле.
(Каяҫҫӗ).

Мӑ н к ё р ӳ

3. Я. Ухсай. Хура элчел. 65



Пиллӗкмӗш курӑну 

А Н Ю К

Ылханнӑ мӗскён пуҫӑма 
Ӑҫта, ӑҫта кайса чикем-ши?

Ш ӑ п ӑ р ҫ ӑ
Ан йёр, хёрём! Куҫҫуль ҫӑваймё 
Тёнчен шӑрш ҫапнӑ пылчӑкне.
Асап пулсан та, сывӑ пуҫ 
Хӑйне валли чипер ҫул тупё.

А н ю к
Атте патне кайсан,—хӑвалё.
Пуҫ йӑтайми хисепсӗр ят 
Ял хушшинче ёнтё саланё.

И в а н о в
Ан кулянсам, Анюк. Пӗрле 
Пыратӑн Чёмпёр хулине.
Ӑҫта пулсан та, пёр-пёр вырӑн 
Тупма пулать.

А н ю к
Юрать, ыр ҫыннӑм. 

Ӗҫлессинчен пёртте шикленмёп,
Анчах та вырӑс чӗлхине 
Пёлместёп. Ҫавӑ ҫеҫ хӑрушӑ.

Ш ӑ п ӑ р ҫ ӑ
Ялта вилмест ҫерҫи те выҫӑ.
Хула вӑл аслӑ. Икӗ алӑ

Пур инкекрен те ҫӑмӑллатӗ.
Хуллен вёренён чёлхине.

И в а н о в
Ялта ҫеҫ мар, чӑваш таврашё 
Унта та туллиех ҫӳрет.

Ш ӑ п ӑ р ҫ ӑ
Эп каччӑ чух хам та чылай 
Ҫӳренё Чёмпёр хулинче.
Урамсенче кушак е йытӑ 
Тыта-тыта тирне сӳсе 
Сутаттӑмччё. Музей текен 
Пёр ҫурт-йӗр пурччё,—ҫавӑнта 
Илсе кай манӑн шӑпӑра.
Эп вӑтӑр ҫул ӑна каланӑ 
Куҫҫуллё мӑшкӑл туйсенче.
„Курак Карукё шӑпӑрне 
Йӑлтах пӑрахнӑ выляма",—
Тесе ҫырса хума ан ман.
Музей курма килекенсем 
Пурте вулаччӗр. Таврара 
Ҫук урӑх ман пек чӑн ӑстаҫӑ. 
Мухтавлӑ манӑн шӑпӑрӑм,
Сасси те уҫӑ янӑрать.
Итле!

(Вӗрсе хӑпартап, те вылять).
Ҫӳлте хӑех пӗчченҫё 

Епле калать.
(Ҫӳлелле ывӑгса ярать те тытать).



Манран парне,—
Тытсамӑр! Me!

(Шӑпӑрне Иванова парать).
П у л ӑ ҫ ӑ

Туйӑн халйхне 
Хёртме туяччё! Пысӑк пулӑ 
Татса та кайнӑ вӑлтана.

Чаршав.

Виҫҫӗмӗш акт
Пӗрремӗш актри пӳлӗм. Каҫ. Чӳрече умӗнче Пав 
лев тӑрать, „Чӗнтёрлё кӗпер“ юрӑ кёввине сӗрме ку 
пӑспа вылять. Сётел патӗнче Руфина ларать.

Пӗрремӗш курӑну

Р у ф и н а
Ҫак пёчёк пӳлёме кӗрсен,
Тухас килмест ниҫта та манӑн.
Кунта тем пысӑкӗш тёнче 
Килсе хӑпарнӑ пек хаваслӑ,
Илемлб туйӑнать мана.
Пёрмай музыка та поэзи.

П а в л о в
„Ҫӑхан ури ҫинчи дворец"—
Тесе ят панӑ Кёҫтенттин.



Паян ӑҫта ҫӳрет-ши вӑл?
Кунтан тухмасӑр лараканччё,
Кӑҫал ҫухалчё канёҫё.

П а в л о в
Хӑй, Кёҫтенттин, каларёшле:
Куллен ҫӑралнӑҫем сухалё 
Яш йёкётён ёҫё сахал-и?
Чӗре чипер хёршён хёресшӗн. 
Ҫапла, Руфина!

Р у ф и н а
Лайӑх рифма, 

Анчах та Константин чёри 
Кӑрлач пек сивё пулё маншӑн.

П а в л о в
Суя сӑмах. Ытла ҫемҫе 
Чёреллё ҫын вӑл, Кёҫтенттин. 
Имшер те лӑпкӑ ӳчӗнче 
Ҫын ӑнланми кӗрлет ҫил тӑвӑл.

Р у ф и н а
Хуллен хйрса пырать пулас. 
Пит-куҫӗ сӑнёсем шап-шурӑ. 
Мёншӗн вара?

П а в л о в
Питех те паллӑ, 

Тӗлёнмелли сӑлтав та ҫук.

Р у ф и н а



Поэт пулма, ҫӳлтен вёҫме 
Ҫуралнӑ пирён Кӗҫтенттин. 
„Поэзи кирлё мар чӑвашшӑн“,— 
Тесе кӑвак сухал директор 

'Ҫырма та чарчё. Ватӑ ҫыннӑн 
Хыт кёрёк пек чӗри сисмест. 
Шуратӑл хёрринчи шур акӑш 
Кӳлленчёк пылчӑкё ҫине 
Ӳксен, хёҫ пек таса ҫуначӗ 
Ваыать те, ҫухалать ун хакё.

Р у ф и н а
Ахаль типсе ҫухаличчен 
Кунтан каясчё Константинӑн.

П а в л о в
Ӑҫта вӑл кайё Чӗмпӗртен? 
Кунта ӳссе, кунта пӳ илнё.

Р у ф и н а
Ӑҫта пулсан та вёренме 
Кайсан та лайӑх пулё уншён. 
Ҫап-ҫамрӑк,—ҫирём виҫҫёре.

П а в л о в

Вёренесси ҫинчен ун шухӑш, 
Анчах та кирлӗ аттестат16.
Ӑна илме телей шӑпи 
Лекмен ӑна, пӗрремёш курс та 
Пётереймен, кӑвак сухал

Иван Яковлевич кунтан 
Хуса кйларнӑ-ҫке пӑлхавшӑн.

Р у ф и н а
Хӑй тусёсем кӑшт пулӑшсан, 
Хӑпарӗччӗ, вӑйне йёркесёр 
Унта-кунта салатмёччё.
Пурне те ёлкӗресшён халё: 
Шкулта та вӗрентет. Ҫитмест. 
Ирех тытать те ҫивёч пуртӑ 
Такам валли пукан тӑвать, 
Кӑнтӑрлапа сава тытса 
Васка васка чутлать темтепёр. 
Ырса ҫитсен, каҫпа вара 
Палитра17 унӑн аллинче,
Тинех пулать хайхи художник. 
Таҫта чупать? Ҫырма машинка1* 
Тума пуҫланӑ йывӑҫран.
Пурне те пуҫтарса тытасшӑн 
Ӑста та ылттӑн аллипе,—
Пёрне те ҫитермест вёҫне.

П а в л о в
Кам пулӑштӑр, Руфина? Хамӑр 
Юмах Иване пек яка.
Мёскер тӑвасшӑн Кёҫтенттин? 
Ҫырса ҫеҫ пултӑр! Уншӑн кирлё 
Кёнекесем кӑларакан.
Аҫтан тупан? Чӑваш пуянё, 
Сӑхманлӑ Плюшкин19 хыткукар,



Поэзи хӳхёмӗ ҫинчен 
Асне илме пултарӗ-ши?
Чӑпта сутас та мул пухас, 
Куллен ҫисе тӑраннӑ хыҫҫӑн 
Ҫу лекнё мӑнтӑр пӳрнине 
Ҫулас, усал тӗлёк курмасӑр 
Ҫемҫе тӳшек ҫинче выртас.
Ак ҫакӑ альфа та омега20 
Пулса тӑрать пуян чӑвашӑн 
Ҫӗрсе мӑкланнӑ пуҫёнче. 
Орфей21 юррисенчен те хаклӑ 
Ӑна мӑкла така шӑрттанё.

Р у ф и н а

Эсир, вӑрттӑн хыпар илтсен, 
Вӑй-шайӑн уҫакан ҫын марччё. 
Сире пӗр шанчӑклӑ секрет 
Каласшӑн, Федор Павлович. 
Ан манӑрччё: пёр-пёр элекҫё 
Ҫӑварёнче тёрӗс сӑмахӑм 
Ан пултӑр сухӑр вырӑнне. 
Константина чунтан саватӑп, 
Малта пулас телейёшён 
Чура пулма та хатёр эпё, 
Ҫапах та вӑл ялан хӑяккӑн, 
Шӑл витёр кулнӑ пек пӑхать. 
Вӑл манӑн алӑра пулсан, 
Кунҫулё пулёччё йёркеллӗ, 
Хӑпарёччё малашлӑх ҫулё.

Аван ҫеҫ шухӑшӑр, Руфина. 
Ҫапах та Кёҫтенттинӗн ҫулё 
$р уҫӑ пуласси ҫинчен 
Ӗмётленме питех те йывӑр. 
Хӑҫан чӑваш чёлхи хӑвачё 
Ҫёр тӑрӑх ирёк янӑрё,—
Вара телейӗ унӑн килё.

Р у ф и н а
Эсир те, вӑл та Дон-Кихот22. 
Малтан асилёр хӑвӑра, 
Хисеплё вырӑн йышӑнӑр.
Сире пӗлмесӗр, сирёнсёр 
Ялан ҫӑкӑр чӑмланӑ халӑх 
Халь те ача пек йӑнӑшмӗ.

П а в л о в
Хӑш вырӑнта ларма пултарё 
Хӗрӳ чӗреллё Кёҫтенттин?

Р у ф и н а
Сахал-и вырӑн таланта? 
Малтанлӑха хӑть офицер. 
Пыра-киле ҫӳле ҫёкленё.

П а в л о в
Хӑй амӑш сёчёпе пёрлех 
Унта вылять поэзи юнё. 
Ҫаплах вӑл юлтӑр ха, Руфина!

Па в л о в

(Алӑка шэккани илтӗнет. Павлов уҫать. 
Шутровпа Икасов кӗреҫҫӗ). 

Иккӗмӗш курӑну 

И к а с о в
Салам-аликкём иксёре.
Аҫта уттарнӑ Константин?

П а в л о в
Нумай пулмасть, каҫкӳлём, паҫӑр 
Таҫта шутарчӗ вӑл.

И к а с о в
Каҫ ҫулё:

Гончаровка23, ресторан.
Кёрен те,—сӑра ӑстаран.

Р у ф и н а
Эсир илемлё калаҫма 
Вёреннё, Николай Ильич!
Ытла янравлӑ сирён рифма 
Тата аллитераци24 пур.

И к а с о в
Манра поэзи хал-хавалё,
Поэзи туйӑмӗ пурри 
Сире тен парадокс, Руфина?
Айван ача чухне эп те 
Пӑртак куҫарнӑ, ҫыркаланӑ.
„Талант пур сирен, этак-так“,—

Тесе мухтатчё хушӑран 
Иван Яковлевич, директор.
Ларса канма та пӳлёмре 
Пукан таврашё ҫук мён сирён.

Р у ф и н а
Хуҫи пукан тума ӑста.
Ҫавна кура сӑлтавё паллӑ.
Пушмак та атӑ ҫёлекен 
Ялан ҫӳрет ҫётёк кунчаллӑ.
Ҫурта пек тӳрё пуҫ тытса 
Утма сире вёрентнё мар-и?
Ура ҫинче тӑрсан та юрё.

(Пукан ҫинчен тӑрать).

Ватта хисеп, Иван Петрович. 
Ларсамӑрччё.

Ш у т р о в
Пилленё вырӑн. 

Хушмаҫҫӗ тиркеме ӑна.
(Ларать).

Нумай кёттермё-ши художник? 
П а в л о в

Ытла тйма кирлех те марччё.
Мана кунтан ӑсатнӑ май
Уййрӑлу таса черкки
Йӑтма мансах кайман-тӑр, ахӑр.



И к а с о в
Нумайлӑха каян-и, Федор,
Ыр мар-и Чёмпӗр сывлӑшё?

П а в л о в
Таса та уҫӑ сывлӑшӗ.
Сёве хӗрри, йӑмралӑх айё. 
Кунта вёрентрём. Вёренме 
Хам та каятӑп Хусана.

И к а с о в
Пёр хуларах. Хайхи тин ҫывӑх. 
Пёрне пёри куркалӑпӑр.

П а в л о в
Аҫта унта хваттерёр сирён? 
Пёлсен аванччё адрёсне.

И к а с о в
Унта сахал ҫеҫ пулкалатӑп. 
Каҫпа театр... ресторан.

П а в л о в
Ун пек ҫӗрте ытла ҫӳреймӗп.

И к а с о в
Укҫа пирки ан та шиклен. 
Телефонпа мана пёлтерён,— 
Укҫи те шӑнкӑрт ҫеҫ.

П а в л о в
Тавах

Ҫемҫе сӑмахшӑн. Ҫётёк-ҫурӑк 
Пухма унта кайма тӑманччё.
Ху тусанна шӑлса тӑма 
Мана денщик тӑвасшӑн мар-и?

Р у ф и н а
Ҫерҫи чёппи пекех сӑмахӑр 
Вӗҫет-мӗн, Николай Ильич.
Пуҫ тайӑр. Сирён пысӑк айӑп.

И к а с о в
Пуҫ таймӑп таясса. Каҫарӑр, 
Пёлменччё Федор пуянне.

П а в л о в
Ҫын умёнче мухтанассишён 
Автан пек имёш офицер.

Р у ф и н а
Вӑл-ку ҫинчен ан та калаҫӑр. 
Кӑшт вӑтанасчӗ иксӗрён 
Хисеплӗ ват ҫын умёнче.

Ш у т р о в
Яш-кёрём шухӑшё вылянчӑк. 
Пыра-киле, ҫул хыҫҫӑн ҫул 
Иртсен, хӑйсем тӗллён лӑпланӗҫ.

Кун пек телей илме вёсем 
Кётмен. Ҫавна кура хаваслӑ.
Хура пӳртре кӑвак тӗтём 
Ҫӑтса пурӑнакан чӑвашӑн 
Хӑйён интеллигенци пур.
Кунта хисеплё, питӗ пысӑк 
Иван Яковлевич тивлечё.
Суха ачисене вӑл начё 
Культура.

(Сасартӑках Иванов кӗрет). 
Виҫҫӗмӗш курӑну

И в а н о в
Ҫарӑк вырӑнне 

Тыттарчё турӑ кӗнеки.
(Пальтопа шӗлепкине хывса ҫакать).

Ман пӳлёме йёр тунӑшён 
Хисеп сире, Иван Петрович.
Икасов чапёпе пагонё 
Ман тёксӗм вырӑна кёрсе 
Ҫутатасеа шанманччё эпё.

(Иккёшне те алӑ парать).

И к а с о в
Хыпар-хӑнарсӑр ҫухалса 
Ку таранччен ӑҫта ҫӳрерён?
Куҫ шӑрҫинче кӑшт сисёнет 
Шӑв-шавлӑ ресторан илемё.

Тӳрех кала: хупах пейзажё!25 
Хаваслӑ сыпрӑмӑр тӑваттӑн: 
Микки, пӗри Элшел чӑвашё, 
Тата тепри Чистай тутарё. 
„Йёрек яна“—тесе юрларӑм.

Р у ф и н а
„Йёрек яна“—тени мён вӑл? 

И в а н о в
Ялта кётӳҫё Эхметҫан 
Ҫапла юрлатчё. Куҫарсан,
„Чёре ҫунать“ тени.

Р у ф и н а
Эклога26

Ҫырасчё сан Виргилий27 пек. 
Ҫав Эхметҫан, Силпи Тетирё,28 
Шӑхличё каласа вӑратё 
Тётреллё улӑха.

И в а н о в
Икасов!

Ҫулла эп сирӗн ялӑрта 
Тёлпултӑм ӑнсӑртран куҫҫуллӗ 
Сентименталлӑ29 пёр сюжет.30 
Пёр аскӑн ҫамрӑк офицер 
Пӑрахнӑ хёр-ипраҫ ҫинчен

И в а н о в



Ҫырас килет пёр пысӑк повесть. 
Ман шухӑшпа вӑл Карамзинӑн31 
Мӑнтарӑн Лизи евёрлӗ.

И к а с о в
Ман ял ҫинчен кайран ёҫ хыҫҫӑн 
Калаҫӑпйр, Иван Петрович 
Кёте-кёте ырать те пулё.

Ш у т р о в
Яшсем калаҫнӑ вйхйтра 
Ырма-и шухйш ватӑ ҫыннӑн. 
Кӑҫал пйртак тйрсассйн, эпё 
Ҫитетёп ҫитмёл пиллӗке. 
Менелникре хам ывӑла 
Парне туса парас килетчё:
Кӑвак сухаллӑ портрета.
Тен, Константин Васильевич, 
Ӑста та ҫӑмӑл аллӑр сирён 
Ӳкерё.

И в а н о в
Ҫук, портрет таврашё 

Тухаймё ҫав, Иван Петрович.
Эп пушӑ вӑхӑтра анчах 
Ахаль сӑрланӑччё. Парнелёх 
Тӑваймӑп.

Ш у т р о в
Господин Икасов 

Каланӑ тӑрӑх, пысӑк-мён 
Талантӑр сирӗн.

И к а с о в
Константин,

Мӗн туртӑнатӑн? Юрамасть.
Тупа тӑватӑп, тытӑн ҫеҫ,— 
Портрет чёрё сӑнпа вылянё.

Р у ф и н а
Вылянӗ ҫав. Эп те шанатӑп. 
Ӗҫленёҫем кётмен ҫёртен 
Тен санӑн чёрӳнте вӑранё 
Сисмесёр ҫывӑрнӑ художник.

И в а н о в
Пёчёк ача чухне мана,
Кӑвайт кӳртсен, тетте паратпӑр,— 
Тесе мухтатчӗҫ килтисем,
Пуҫран шӑлатчёҫ, ачашлатчӗҫ.
Эсир те ҫавйн пек йӑпзнчӑк,
Анчах ачалӑх иртнӗ ман.
Тӳрех калатӑп: ҫын портречё 
Тухмасть.

И к а с о в
Айван ӑс-тӑнлӑ. 

Ху ӑмӑрткайӑк пек пулсан, 
Мёншён ҫерҫи ҫеҫ вырӑнне 
Хӑвна хуратӑн, Константин?

И в а н о в
Манран комедири герой 
Тӑвасшӑн хӑтлантӑн эсӗ.



Ҫерҫи, хӑмла пёрчи хыпсан, 
Хёҫ вырӑнне пёр хыт-хура 
Тытса хӑпарнӑ пӗлёте, 
Кёрешёп тенё, мур илесшё, 
Хӑватлӑ ӑмӑрткайӑкпа.
Эп те хама хам Репин32 тем-и, 
Курман-илтмен портрет ёҫне 
Авантюрист пек тытйнам-и?

Ш у т р о в

Ытла та чип-чипер ӳкерчёк 
Ыйтасшӑн марччё эп сиртен. 
Этем сйнё пулсан,—ҫырлахё. 
Ват старике ӳкересси 
Нумай-и вӑхӑт йышйнё?
Пёрре сёрсен —кйвак сухалё, 
Тепре—сайра шап шурӑ ҫӳҫё, 
Тата тепре—пулать пит-куҫё. 
Ак хатёр те хайхи портрет.

Р у ф и н а

Мӗскер кӑна вӑл ӳкермен-ши? 
Тухъяллӑ хёр, ыйткалакан, 
Платник, чӑвашӑн килӗ-ҫурчё, 
Чи лайӑххи—хура йыт куҫё, 
Тата сӑхманлӑ пёр хресчен— 
Чивил чӑвашё, унӑн та 
Сухалё виҫё пёрчё ҫеҫ.

Ҫапла, Руфина! Ман палитра 
Хура тӑпра тӗслё варланчӑк. 
Ҫӑпатапа сӑхман тусанё 
Вёҫет. Ӑҫтан хаяр хӑюллӑх 
Хӑпарӗ ман? Ыр ҫын питне 
Эп хамӑн пылчӑкла сӑра 
Епле пӑрахӑп? Ан ҫиленёр, 
Иван Петрович. Вӗренем, 
Кайран ӳкерёп.

Ш у т р о в
Хӑнасем

Кёрекере кётеҫҫё пулё.
Пырса чыс тӑвгр, Константин 
Васильевич. Портрет пирки те 
Калаҫӑпӑр,—тен килёшёр. 
Пёрле хӑна пулма чёнетёп, 
Руфина, Федор Павлович,
Сире те, господин Икасов.

П а в л о в
Пит хапӑлччё пыма, ан1 ах 
Паян.каятӑп Хусана.

И к а с о в
Рояль мана валли юри 
Кадриль ташшн вылятӑрччӗ. 
Пыратӑпах, Иван Петрович!

И в а н о в

Р у ф и н а
Эп те. Мана тустеп та юре. 

И в а н о в
Хам тусӑма ӑсатмалла.
Ашӑ йыхравшӑн тавтапуҫ.

Ш у т р о в
Вӑхӑт пулсан, час-час пыркалйр.

(Пурне те алӑ парса тухать). 

Алло! Сыв юлӑр, ҫамрӑксём! 
(Каять).

Тӑваттӑмӗш курӑну 

И к а с о в
Чӑвашӑн ӑсё виҫб ҫухрӑм 
Кайра ҫӳрет, тет, хӑйёнчен. 
Ҫаплах мён сан та, Константин! 
Сана Микки хуралҫӑ мар,
Пит пысйк савӑтӑн хуҫи.
Унпа паллашнӑ хыҫҫӑн санӑн 
Мала кайма ҫулу яр уҫӑ.
Паян каятпӑр хӑнана,
Портрет ҫырма шутла та килёш. 
Кайран хӑвах тин ӳкёнён.
Чавсу кунтах, анчах ҫыртаймӑн. 
Ӑсу ҫитмест сан, Константин!

Ҫанран халччен киэҫен илменччё. 
Ӑссем валеҫнё вӑхӑтра 
Икасов пек эп те килтеччё.

Р у ф и н а
Пёр-икё сеансра ҫыраттӑн 
Шутровӑн портретне. Килетчӗ 
Сан аллӑна укҫа та, чап та.

И в а н о в
Чёре каланине мансан,
Ҫырма пултарёччёҫ ик алӑ.

И к а с о в
Чёре мӗскер кӑна каламё?
Хура ҫӳҫӳ кӑвакариччен 
Игле те лар. Хуллен чёнмесёр 
Иргсе те кайё пурӑнӑҫ.
Ҫапах та пуранӑҫ ҫинче 
Хййма пулса ишни те кирлё.

П а в л о в
Мӗнле хӑйма? Ени ӑҫта?

И к а с о в  
Ени — культура.

И в а н о в
Ха, пёлменччё, 

Чӑваш кёнекине хыпса 
Кавлекенни—культура мён.

И в а н о в

И к а с о в
Чӑваш чӗлхи тискер. Вӑл—варвор. 
Пёр шухӑша ӑнлантарма 
Ҫитмест мӗнпур сӑмах пуянӗ.

Р у ф и н а
Ыйткалакан хутаҫё пек 
Питех те чухӑн лексиконе33.

И к а с о в
Хӑй чёлхине пӑрахӑҫа 
Кӑларнӑ хыҫҫӑн пирён халӑх 
Ҫухатӗ варвӑр сӑн-питне. 
Ҫӑпатапа чӑпта пирки 
Теори кӑларма анчах 
Чӑваш чёлхи ҫуралнӑ ахӑр.

И в а н о в
Тата ялти чӑваш пупне 
Юрланӑшён кёлгунӑ чух 
Парать вӑл шутсӑр пысӑк тупӑш.

И к а с о в
Манран кулни кунтах вӑл юлё. 
Ҫапах та эпё калани 
Суясӑр шухӑш, аксиома.

П а в л  о в
Уй-хирсенчи пин-пин сухаҫӑ 
Пёрех сӑмах та вырӑсла

Пблмест. Вёсем хӑйсен чӗлхисёр. 
Виҫ хурӑн хушшинче аташӗҫ. 
Вёсен тути ҫине, Икасов,
Ҫӑра ҫакасшӑн-и?

И к а с о в
Ҫук, эпё

Вёсем пирки сӑмах тытмастӑп. 
Культурӑн хаклӑ тёшшине 
Катма пултаракан ҫынсем,
Ман шухӑшпа,—чӑн пирён халӑх1

И в а н о в
Укҫасӑр тарӑхса сухаҫӑ 
Вёренеймест. Ӑна ӑҫта?

И к а с о  в
Ытти-хытти вӑл халӑх ҫӳпё,
Ҫёр хурчё, просто суррогат.

И в а н о в
Ху—пихампар-и эс, Икасов? 
Крылов сысни! Юман айне 
Чаватӑн та, пёрттех пёлместён 
Ун икелне ху ҫинине.
Чӑн халӑхӑн хӑйми те чапӗ— 
Хура тӑпра ачи —сухаҫа.
Вёсем—чӑн халӑх, таран тинёс. 
Карап ҫинчи пёр мӑнтӑр пуп 
Сурса хӑварнӑ ирсёр сурчӑк...



Эс ҫавӑ, господин Икасов! 
Тӑван чёлхе вӑл халӑхшбн 
Хура каҫри ҫап-ҫутӑ уйӑх.
Ӑна погонупа витеймён, 
Хуплаймӑн эсё, гренадер!35

И к а с о в
Санпа пёрлех вёреннӗ эпӗ.
Ҫут уйӑхсӑр, чӑваш чӗлхисёр 
Малтан мала, ҫӳлтен ҫӳле 
Каятӑп-ха. Анчах та эсӗ 
Тухман-ха Чёмпёр картинчен.

И в а н о в
Сётсӗр те ҫӑмсӑр качака 
Ту тӑрринче ҫӳренине 
Лав туртакан ут пӑхнӑ евёр, 
Эпир те курӑпӑр сана.
Пире ҫӳлте ытла та сивё,
Аван хунтах та, аялтах.

Р у ф и н а
Тархасшӑн ҫитӗ. Ан тавлашӑр. 
Эсир кунта халь килнӗ чух 
Тен пароход ҫинче истори 
Пулман-и, Николай Ильич? 
Чӑркӑшиччен ҫавна пёлтерёр.

И к а с о в
Начар ҫӗрте ҫӳреп-и эпӗ? 
Пёрремёш класс. Каюта уйрӑм.

Кӑвак сухаллӑ граф та унӑн 
Ҫырла пек пиҫнё хӗрёсем 
Ҫул тӑршшёпех туссемччӗ манӑн. 
Хёрёсемпе кадриль ташларӑм. 
„Эсир ӑҫтан?“—тесен, часах 
Хама хисеплӗ титул тупрӑм, 
„Якутский князь“,—теме пуҫларӑм. 
„Ҫеҫен хирте ман пӑлансем 
Сахал тесен те икӗ пин“,—
Тесе суйма пултартӑм. Шанчӗҫ. 
„Манран пуян“,—тет ватӑ граф. 
Умран каймарёҫ хӗрёсем,
Халех качча пыма та хатӗр.

Р у ф и н а
Пит-куҫӑр сарлака, ӳт сарй.
Чӑнах та ,̂ Николай Ильич,
Сирте пурах якут сӑнарӗ.

И в а н о в
Ҫӳлтен ҫӳле, малтан мала 
Кайсан, пыра-киле ҫуралё 
Суеҫё тепёр Хлестаков36.

Р у ф и н а
Карамзинла пӗр ҫёнё повесть 
Ҫырас пирки эс, Константин, 
Асӑннӑччӗ. Кёскен кала-ха!

И в а н о в
Геройӗ—офицер, чӑваш.



И к а с о в
Шутров патне хӑна пулма 
Эсир пыратӑр-и, Руфина?

Р у ф и н а
Кӑштах итлер-ха.

И к а с о в
Вӑхӑт иртё.

Пыма шантарнӑ сӑмаха 
Часах манма йӑла ҫук манӑн.

(Кайма хатӗрленет).

Р у ф и н а
Юрать эппин. Кайран та итлёп„ 
Пырас!

(Каяҫҫӗ).
Пиллӗкмӗш курӑну

П а в л о в
Сасартӑк Икасов 

Сана итленё чух хёрелчё. 
Чӑнах-.и эс ҫырасшӑн повесть?

И в а н о в
Ахаль Икасова тёртсе 
Каларӑм-ҫке. Хӑй ялёнче 
Вӑл пӗр хёре ача тутарнӑ.

Ачи те сывӑ, амӑшё 
Ыйткалакан.

П а в л о в
Чӑнах та князь, 

Ултавлӑ ҫёрҫӑтман Икасов, 
„Русалка" оперӑн37 геройё! 
Этем-и вйл? Хӑй ашшё-пуп 
Хӗн хурлӑ халӑх тинёсне 
Сурса хӑварнӑ сарӑ сурчӑк. 
Тӗрӗс каларӑн, Кёҫтенттин! 
Тата тепре вӑйна пухса 
Нарспи пекех чипер поэма 
Е ман валли либретто38 ҫыр. 
Тен вӑхӑт ҫитё те пичетлёҫ, 
Ӑна тен курӗ ҫуттӗнче.

И в а н о в
Сухапуҫ хыҫёнче хирте 
Е шавлӑ ёҫкё-ҫикёре 
Хавассӑр юрлакан чӑвашӑн 
Хӑй ӑссӑн ҫырнӑ опери 
Хаҫан шӑранё-ши, Хёветёр? 
Чӑваш оперине илтсен,
Эп сан ҫинчен часах пёр ода 
Ҫырма пултарӑттӑм вӑл кун. 
Пуҫламашё халех, ак хатёр: 
„Хёвел тухсан Хёветёр,
Эсир ӑна пёлетёр".

(Кулать).



П а в л о в
Паян Хёвел тухман-ха маншйн. 

И в а н о в
Хёвел ансан, куян пекех 
Ҫӳретпёр.

П а в л о в
Хам ҫураличчен, 

Тахҫан Хурахапха чӑвашё—
Сан пек талантлй Федоров39 
Пёр сӑвӑ ҫырнй ман ҫинчен:

„Хёвел ансӑн Хёветёр, 
Эснр ӑна иёлетёр".

(Микки кёрет).
Улттӑмӗш курӑну 

М и к к и
Ку пӳлӗмре халччен кулни 
Пулманччё. Шав та ҫуй паян.

П а в л о в
Шав турӑмӑр, ҫуй турӑмӑр,
Микки тӑван килессине 
Малтан пёлсех тӑраттӑмӑр.

М и к к и
Аса килни —виҫ сехет.
Килме тухни—ҫич минут.

Урам урлӑш улт хӑлаҫ—
Пылчӑк ашса, хён курса,
Ӳкес пекех тайӑнса 
Сирён пата утрӑм эп.
Тӑкӑрлӑк патне ҫитсен,
Ик алӑклӑ лавкана 
Ертсе кёчёҫ урасем.
Тйрна мӑйлӑ кёленче 
Эрне хушши эрленсе 
Мана кӗтнё, тет, иккен.
Ун йшёнчи эрехе 
Пёрре сыпсан,—вӑй кёрет,
Иккё сыпсан,—куҫ-пуҫа 
Акӑш-макӑш куранать,
Мачча ҫинчк таракан 
Ылттӑн пекех туйӑнать;
Тепре сыпсан,—имшер ҫын 
Тӑйлӑк-тайлӑк уткалать,
Тӳшек тесе, савӑнса 
Пылчӑк ҫинче ҫывйрать.
Ҫакӑ ырӑ хӑвата 
Сире иӑртак астивме 
Кёсъе ӑшне чикейсе 
Илсе килтӗм, тӑвансем.

(Сӗтел ҫине лартать).
Пушӑ вӑхӑт пулмасан,
Каҫарӑр.

И в а н о в
Хапӑл такмакҫа!



Пӳлёмӗрте виҫ пукан,
Виҫҫёшё те кивӗрех.
Пёрин ҫине кӑшт ларма 
Ирёк памӑр-ши мана?
Эпё мар, ура ыйтать.

И в а н о в
Хисеп те ирёк урӑра!

(Микки ларать).

М и к к и
Пирӗн ешӗл пахчара 
Хитре саслӑ шӑпчак пур.
Паян тӑвӑр пахчаран 
Вӗҫет аслӑ вӑрмана 
Ҫунаттине вылятма,
Саркайӑкпа тавлашма.
Шӑпчӑк та мар, хамӑр ҫын. 
Хёветёре ӑсатма 
Виҫё енчен виҫ черкке 
Йӑтма хапӑл парӑрччё.

И в а н о в
Пиртен чӑн хапӑл ват ҫынна. 

П а в л о в
Чӑтса пулмасть, —пурте кулар-и?.. 

(Кулаҫҫё).

М и к к и

Ив а н о в
Сан пек такмакҫӑ ахӑрнех 
Пулман-тӑр хӑвӑр ялӑрта. 
Хӑмлаллӑ пыл-сӑра пёр алтӑр 
Ӗҫсен, чӗлхӳ кӑвар пекех 
Ҫунатчё пуль, Микки пичче.

Ми к к и
Туй умён хам ҫӳрен ута 
Виҫшер ӑскӑҫ сёлё параттӑм, 
Кӑвак та симёс лентӑсем 
Ҫилхи ҫине ҫакатчё арӑм.
Туйра йёнер ҫинчен анмасӑр 
Хапхасене пушпа ҫапса 
Ай-ай, хёрсе калаттӑм та,— 
Ҫӑвар карса итлетчӗ халӑх.

Па в л о в
Эс те хӑвна кура поэт.

Ми к к и
Поэт кам иккенне пёлменччӗ. 
Пёрре директор Яколчран 
Ыйтма хӑюлӑх манӑн ҫитрӗ. 
„Пёлес килсен, калам эппин: 
Поэт—разбойник, этак-так,
Усал чёлхеллё ҫын вӑл“,—терё. 
Пыр типнё чух, пёрер тумлам 
Сыпса илер-хэ, шӑллӑмсем.



И в а н о в
Хёветёр, саншӑн ҫул курки. 

П а в л о в
Виҫ ҫыннӑн туслӑх куркине 
Хаваслӑх пултӑр, Кӗҫтенттин!

(Микки черккесене тултарса валеҫет).

И в а н о в
Ҫӗклетпёр савӑш куркине!

М и к к и
Ӗҫхёлсенче, ҫулсем ҫинче 
Килте, хирте, шывра телейёр 
Сире ялан пӑхса сыхлатӑр.
Хӑватлӑ пысӑк ҫын пулма 
Манран тивлет сана, Хёветӗр, 
Анчах мана та, Миккие,
Ан ман, ҫырса, тата ҫын урлӑ 
Пёлтер, тӑванӑм, сывлӑхна.
Ман пек асап курни ан пултӑр. 
Тавси, юратнӑ шӑллӑмсем!

(Пурте ӗҫеҫҫӗ).

П а в л о в
Инҫе, инҫе таҫта кайсан та,
Ман куҫӑмран сӑну ҫухалмё,
Микки пичче.

Микки
Ан манӑр ҫав- 

Икасова паян тӗл пултӑм,
Пахма ӳркенчӗ ман ҫине.
Кунта вёреннӗ чух, шуйттан,
Ача-пӑча виртленё хыҫҫӑн 
Йёрсе пыратчё ман пата.

И в а н о в
Ахаль сӑмах сая ан ярӑр.

М и к к и
Юлатпӑр иккён, Кёҫтенттин.
Пёр кун, эс чирлё выртнӑ чух,
Эп тухтӑра кунтан ӑсатрӑм.
Начар—тет—санӑн сывлӑху.

И в а н о в
Микки пичче, йёретён мар-и?

М и к к и
Ӗҫсен, ман кӑмӑл хуҫӑлать.
Сана шеллетёп, Кӗҫтенттин.
Пӗрре ташлам. Выля, Хёветёр!

(Павлов сӗрме купӑс калатъ. Микки такмакласа 
ташлать).

М И К К И

Карта хыҫне кӑнтӑрла 
Капкӑн лартни аванччё.

Ҫӑмӑр хыҫҫӑн ухмахла 
Карӑш чӗппи ҫакланчё.
Карӑш, ӑнсӑртран, юри 
Ман килёме пуйтарчё,
Ик ывӑла ик ури 
Суха тума вӑй пачӗ.
Икӗ хёре ик ҫунат 
Качча кайса вёҫмелӗх.
Карӑш пиҫет, пӑсланать 
Туй халӑхне шӳрпелӗх.
Пуҫне кышлӑп хам хамах 
Туйсем хыҫҫӑн типтерлӗ.
Тёкӗ канса ҫывӑрма 
Пёччен пуҫа минтерлёх.

(Яковлев хуллен кӗрет, Миккие хыҫалтан ҫухинчен 
тытать. Микки тем калас пек кӑн-кан пӑхкалать. Яков
лев пӳрнипе юиать те, Миккие алӑкран кӑларать, хӑй 

кӑмака хыҫне тӑрать).
Ҫиччӗмӗш курӑну

П а в л о в  
Микки ӑҫта?

И в а н о в
Тарланӑ хыҫҫӑн 

Канать пуль сивё ҫил ҫинче.
Юратнӑ юрӑ пурччё пирён,
Кӑштах пароди^0 евёрскер.
Ҫавна юрлатпӑр-и, Хёветёр?

Леш Патеръел таврашёнчи 
Юрра аса илетён мар-и?
„Мана атте шур пӳрт лартса“
Текен сӑввисене ху майлЗ,
Яковлева тӑрӑхласа,
Улӑштарса калаттӑн.

И в а н о в

Ҫавӑ.
(Павлов купӑс калать. Иккӗш юрлаҫҫӗ).

И в а н о в п а  П а в л о в
Кёнекесем Яковлев кйларасшӑн,
Итем ҫинче чӑрӑш ӳссе ларсассӑн. 
Итем ҫинче чӑраш ӳссе лараймё, 
Кёнекесем ҫут тёнчене кӑлармӗ,— 
Ирӗксёрех кайма тивет Силпие.

Унта ҫулсем иртсессён, Кӗҫтенттинӗн 
Шӑмми ҫинче ҫурхи тӗнче картинё 
Ҫӗкленё, ҫёмёрт тумё шупкаланё, 
Саркайӑкан юрри хавас шӑранё.
Ҫавна илтме кётетён-ши, Яковлев?

Я к о в л е в
Мошенниксем, эрех те юрӑ.

Па в л о в

П а в л о в

Иван Яковлевич, каҫарӑр!
Мана ӑсатнӑ сӑлтавпа 
Кӑштах кулкалани те пулчё.

Я к о в л е в
Чӑваш культури сӗрӗмё 
Санран тухманмён, Константин.
Халь те ӑса кёмен ухмахйн 
Ҫав урнӑ шухӑш пуҫёнче.
Каллех перпетуум мобилё41.

(Ивановӑн пиншак тӳмминчён тытать).

Чӑваш мунчи пек пырӑнта 
Эрех шӑрши те ӑссӑр юрӑ.

(Тӳммине тӑпЗлтарса идет).

И в а н о в
Чӑваш шӑрши таврашё ҫукчё 
Хысна кӑларнӑ тӳммере.
Ӑна татма та кирлё марччё.

Я к о в л е в
Сисмесёр пулчӗ. Ан кӳрен.
Хӑвах пёлетён, ӑнсӑртран.
Старик эп, этакий-такой.

Чаршав.

Тӑваттӑмӗш акт

Каҫхине. И. Я. Яковлевӑн хӑна пӳлӗмӗ. Стенасем 
■ҫинче портретсем. Пӳлӗм варринчи сӗтел ҫинче хаклӑ 
эрехсем. Малта рояль. Сылтӑм енчи диван ҫинче 
Яковлевна Шутров лараҫҫё.

Пӗрремӗш курӑну

Ш у  Т р  О 13 
т

Ман савӑтӑм татти-сыпписёр 
Эрех ҫеҫ юхтарать. Ҫитмест.
Ытла ӗҫе пуҫларе халӑх.

Я к о в л е в

Хӑватлӑ вйрҫӑ, этак-так.
Ҫёршывшӑн пысӑк ҫав инкекӗ.
Эп ӳкётлӳ тёлёшбпе 
Чылай ҫеҫ ялсенче ҫӳрерём.
Хуйха-суйха путланнӑ халӑх 
Куҫҫуль тӑкса ачисене 
Асатнине пӑхма та йӑвӑр.

Ш у т р о в

Чӑвашсенчен салтак таврашё 
Нумай та мар-тӑр. Ачаран 
Кашнн чӑлах та суккӑр куҫла.



Мана ҫуратнӑ халӑха 
Ан тиркёрччё, Иван Петрович!
Ун хушшинче те паттӑрсем— 
Юман пекех тӗреклӗ ӳглё 
Ҫынсем те пур, хуса ҫитсе 
Пёрре ҫапсан,—вилет сӑр кашкӑр. 
Ача чух, эп астӑвасса,
Пӳркел чӑвашё Емелкке— ^
Пёр ват ҫын пурччё, улӑп, тейён, 
Пёвё капан пек пысӑкчё.
Вӑл ҫирём пилёк ҫул хушши 
Пӗрмай ҫӳренё салтакра.
Кашни тёвик-тёвик текерлёк 
Хӑй шурлӑхне мухтанӑ, теҫҫё.
Хам та чӑваш, ҫапах та манӑн 
Калас килет, Иван Петрович, 
Чӑвашӑн суккӑр-тёккёр мар,
Ҫӑл пек таса куҫли те пур.

Ш у т р о в
Юрланӑ чух та кӑвакарчӑн 
Кӑвак теме эпир вёреннё.
Весен хушшисенче шурри те 
Хутран-ситрен сайра тёл пуле.
Эп сирён халӑха хурлас 
Темен, Иван Яковлевич. 
Пыра-киле ҫухалё вӑл,
Ӑҫта ӑна малашлӑх ҫулё?

Я к о в л е в

Хӑйне кура пёр уйрӑм ҫул 
Пулмасть, пулман аваллӑхра та. 
Культурӑпа чиркӳ хӑвачӗ 
Ӑна хӑтарё вилёмрен.
Кӑшт астивме сётел умне 
Кайса ларар, Иван Петрович.

(Хире-хирӗҫ лараҫҫӗ).

Ҫак Чӗмпӗрти чӑвашӑн шкулё 
Ҫур ёмёр хушшинче чылай 
Куҫне уҫтарчё халӑха.
Ик ватӑ ҫыннӑн, хамӑрӑн, 
Хӑватшӑн, этак так, ҫӗклер.

(Ӗҫеҫҫӗ).

Ш у т р о в
Культура халӑх ӑс-тӑнне 
Кёрессине шанмастӑп эпё.
Кӑҫал ҫулла Рим хулинче 
Пулма тёлпулчё ман телейӗн. 
Пӗрре .каҫпа чечен Венерӑн42 
Таса статуйё умёнчен 
Иртеттӗмччӗ, кётмен ҫёртен 
Сасартӑк путсёр ӳсёр юрӑ 
Илтсен, пӑхатӑп: виҫ тутар 
Тем тирё сётёрсе пыраҫҫё. 
Ыйтса пӗлетӗп: тутарсем 
Кунти енсем, Пӑва таврашё.

Я к о в л е в



Чӑваш Рим хулине лексен, 
Венера илемне пӑхать-и,— 
Ҫӑпатасем сутма хӑтланй 
Е уҫӑ пыршӑ магазине.

Я к о в л е в

Эп хам та чикб леш енче 
Пӗрре кӑна мар пулкаланӑ, 
Анчах та ҫӑпата сутма,
Чӑпта ҫапма та тёлленменччӗ. 
Женевӑра, пёрре ёҫсен,
Чӑнах тд чӑвашла пёр юрӑ 
Юрланӑчче, ӑна тунмастӑп.

Ш у т р о в
Пурне те хӑвӑр ҫийёре 
Илсе тархасшӑн ан кӳренёр. 
Тискер чӑваш тӑпри ҫине 
Эсир культура акакан ҫын, 
Тӳрех калас тӑк, ветеран.43 
Эсир пуҫламасан, паян та 
Чӑвашлӑхра чансен сасси 
Кёрлемёччё, ҫаплах кашлатчёҫ 
Киреметсен вӑрманёсем.
Пире ҫеҫ мар, патшашӑн паллӑ 
Хисеплё сирён ырлӑхӑр.
Эп илтнӗччӗ, тухать, тет, имӗш 
Кӗнекесен чӑн кёнеки 
Хӑватлӑ „Библи“ чӑвашла.

Ҫак канӑҫсӑр ёҫе кам хаклё? 
Сепаратизм44 саракан 
Сӑпса йӑви тесе, шкула 
Хупасшӑнччӗ министр Витте.45 
Эп—ватӑ хурчӑка, сӑмсаллӑ, 
Хама ҫырттармӑп, этак так. 
Вёҫтертбм Питёр хулине, 
Тӳрех патша патне визит. 
Пӑртак калаҫкаланӑ хыҫҫӑн 
Патша умне, сӗтел ҫине 
Чӑвашлана куҫарнӑ хулӑм 
„Евангели“ кӗнекине 
Тӳрех шаплаттарса ҫеҫ хутӑм: 
— Ак,—терём,—хамӑр тунӑ ёҫ 
Хӑй император Николай, 
Патшамӑр, ҫакӑ аллӑма, 
Ҫӑмлӑскере, тытса тавтурё. 
Сиен проектлӑ господин 
Министр Витте ҫавӑ кун 
Чике тӑршшӗ ларса та юлчё. 
Пӗлетӗр-и, Иван Петрович, 
Мана патшамӑр алӑ панӑ,
Халь сирёнпе калаҫакан 
Ултавсӑр шӑмӑсӑр челхеҫӗм 
Калаҫнӑ аслӑ патшапа.
Эсир пуян, анчах та урӑр 
Патша йӗр тунӑ ҫёр ҫине 
Пусман-ха, хӑмӑр ҫырӑ куҫӑр 
Курман патшамӑр мёнлине.

Я к о в л е в



Пёрре ярмӑркӑна кайсан, 
Чулхулара ҫеҫ курнӑччё.

Я к о в л е в
Ҫапла, пёлетёп: унчухне 
Пёрлех вёт кайнӑ иксӗмёр. 
Чулхулара ман шкулӑн хорё 
Патшамӑр умёнче юрларё. 
Каллех те Николай мана 
Юри чёнсе илсе тавтурё:
— Мӗнле ёҫлетёр? —терё вӑл.
— Ҫёрте патша, ҫӳлте пёр турӑ 
Тытса тӑраҫҫё тӗнчене.
Вёсен хӑвачёпе чӑвашӑн 
Шӑпи телейлё, —терём эп.

Ш у т р о в
Сирте ҫитет пулас чеелёх.
Ача чухне эсир сӑхманлӑ 
Кётӳҫ пулса хирте ҫӳренё,
Паян пуплетӗр патшапа,
Авал хутаҫ ҫёкленё хул 
Ҫинче те генерал мундирӗ.

Я к о в л е в
Чеелёхе пёлмен cap тилё 
Часах лекет те капкӑна,
Тирне ҫуха туса ҫакаҫҫё.

Ш у т р о в

Ш у т р о в
Чеелёх пулмасан, эсир 
Паян та тарҫӑ пулӑттӑр.

Я к о в л е в
Тен сирён савӑтра эрех 
Юхтарӑттӑм, Иван Петрович.

(Икасов кёрет). 
Иккӗмӗш курӑну 

Я к о в л е в

Телейлё-мён, Икасов эсё: 
Пароходран тӳрех ӗҫке.

И к а с о в
Телейё ҫук. Ыран ирех 
Фронта.

Ш у т р о в
Пиртен хисеп те хапӑл, 

Мухтавлӑ пуласса кётетпёр.
И к а с о в

Астивёп нимёҫ етрине, 
Мухтавлӑхне илеймёп ахӑр.

Я к о в л е в
Мёскер? Каяс килмест-и санӑн?



Ҫап-ҫамрӑк чух виЛсе ҫёрме 
Кам килёшё!

Я к о в л е в
Епле хӑравҫӑ! 

Тумтир ҫётме те мухтама 
Офидерсем тытмасть патшалӑх! 
Ахаль кӗле ҫинче утса 
Ху ӳтёнтен тарна тӑкмасӑр 
Чипер ҫӳресшён, ватӑлсан,— 
Тӳшек ҫинче вилесшён эсё. 
Нумай укҫа пӗтернӗ, ҫинё, 
Илемлӗ хӗрсене чуптунӑ. 
Фронта ҫитсессӗн, паттӑрланӑн. 
Кунта ларса черкке сыпсан, 
Хӑравҫӑ кӑмӑлу ҫухалё. 
Икасовӑн хавасёшён 
Тӗпне кӑтарт, Иван Петрович!

И к а с о в
Иван Яковлевич, хавас-и?
Тен алӑсӑр-урасӑр юлӑп,
Тен манӑн ӳтӗм вырӑнне 
Пӗр тӗмеске тӑпра хӑпарӗ.

Я к о в л е в
Хӑпартӑр ҫӳлерех. Патшашӑн 
Вӑрҫа, эп хам вёрентнӗ ҫын, 
Кайсан—мана тулли хаваслӑх.

И к а е о в

Патша хӑвачӗшён вилсен, 
Начар-и, господин Икасов?

(Яковлевпа Шутров ёҫеҫҫӗ), 
И к а с о в

Ӑҫта выртать-ши сирён чун?
Я к о в л е в

Куян пек чунӑра пӑхсан,
Ҫёршыв тусан пекех саланё, 
Кунта, Сёве ҫыранӗнче 
Ҫич ют тӑшман лаша шӑварӗ. 
Ӑҫта сан офицер хастарё!
Ӗҫсе пётер те шалт тӳнтер!

И к а с о в
Кунта чӗре лӑпланё, терём. 
Эрех анчах хуйха мантарё.

(Янках ӗҫет).
Тата тултарЯр!

Я к о в л е в
Ҫавӑн пек

Ӗҫсен,~илемлё ҫуттёнче.
(Икасов ӗҫет). 

И к а с о в
Иван Петрович, маншӑнах 
Тата тепре тултарӑрччӗ!

Ш у т р о в



Ш у т р о в
Пёлтёр ман патйма пырсан,
Эсир аван ташланЗччё.

И к а с о в
Халь тупӑ шавё айёнче 
Ман вилёмён ташши пуҫланӗ.

(Ӗҫет).

Я к о в л е в
Вилес пирки парах, Икасов!
Ӑҫтан пӗлетён, вӑрҫӑра 
Хастарлйхна кӑтартӑн та 
Полковник титуле туянӑн.

(Вознесенскипе Руфина кӗреҫҫӗ).

Виҫҫӗмӗш курӑну

В о з н е с е н с к и й

Кунта туссем пуҫтарӑннӑ.
Икасов пуласса кётменччё.
Ытла илемлё тёлпулу.

Р у ф и н а
Иван Петрович иатёнче 
Пёлтёр пёрле ташланӑ хыҫҫӑн 
Сире курманччё, яланах 
Асраччё, Николай Ильич.

И к а с о в
Паян ҫеҫ килтӗм. Ыранах 
Фронта ӑсанмалла, Руфина.

В о з н е с е н с к и й
Телейёр, Николай Ильич, 
Сӑвапё пулё вӑрҫӑра.

Р у ф и н а
Ҫын пек чипер калаҫ-ха, паппӑ. 
Вӑрҫа кайсан—ҫынна телей-и? 
Епле? Е вилё, е аманё.

В о з н е с е н с к и й
Чёппи чӑхне вӗрентнӗ .евёр 
Кунта ан супӑлтет, хӗрём.
Вӑрҫа кайни—этем хисенё.

Я к о в л е в
Вёсен мӗскер? Айван та ҫамрӑк. 
Ҫёрле йӑмралӑх айӗнче 
Каччи кӗтет хӗрне курасшӑн, 
Хёрё курасшӑн каччине.
Е. нимёр-и, е нимӗҫ-и?
Вёсен нихҫан ҫук ним ёҫё. 
Пёрне пёри тёлпулнӑ хыҫҫӑн 
Чӑп-чап чуптӑвасси ҫеҫ пултӑр. 
Ку яхӑнта ӑҫта ҫухалтӑр, 
Варфоломей Фомич?

В о з н е с е н с к и й
Ялан

Рекрутсене ӑсатнӑ чух 
Куллен молебен. Ывӑнтӑм. 
Юрланипе сас та юлмарё. 
Мйнтарйн пырӑм ыратать.

Я к о в л е в
Пырне тӳрлетӗпёр. Пурте 
Пуҫтарйнйр кёрекене.
Ҫаплах килмерё Константин. 
Ҫутти те ҫук чӳречинче.

И к а с о в
Микки хуралҫӑ патёнче 
Пулас,—унта шав илтёнетчё.

Ш у т р о в
Ҫавна салтак туса чикесчё 
Чи тарӑн сивё окопа.
Хёвел ҫутти ан курӑнтӑр.

Я к о в л е в
Эсир чикмесёрех, ӑна 
Тёнче хӗвелӗ ҫуттинчен 
Туберкулез ансат йсатё. 
Талантйн ёмёрё кёске.

Ш у т р о в
Ҫӳлти аттемёр—аслй турй 
Ун пек хресчен ачисене

Ахаль парать талант таврашё.
Ӑна парасчё ыттине,—
Усси те пысӑк, пархатарлӑ.

Р у ф и н а
Маначчё Константин таланчё!
Вара мухтавлӑ поэтесса 
Е композитор пулӑттӑм.
Шопенӑн4* романсне калам-ха.

(Рояль у мне ларать, хуллен вылять)> 
Я к о в л е в

Чёлхёр усал, Иван Петрович,
Ӑвӑс вутти пек шӑт та шат.
Пуян, укҫаллӑ та хисеплё,—
Ҫитмест, тата эсир ӑна 
Талант та сӗтесе парасшӑн.
Ӑҫта каять ман пек кётӳҫё?
Укҫи те ҫук. Талант пекки 
Ӑна йӑтса ҫӳле кӑларё.
Еҫре те тӑвӑлга анчах 
Пур талантсен таса ҫӑлкуҫё.
Укҫа ҫеҫ шутлакан пуянӑн 
Яшки хуранё ҫийёнче 
Тӑвӑл пекки кӑштах пӑсланё.

В о з н е с е н с к и й
Иван Петрович кун пирки 
Пӗрре те хирёҫ марччё ахӑр. 
Улпут-и, е хресчен-и!—пурпёр,



Таланчӗ пултӑр усӑллӑ.
Чӑнах та паллӑ, Константин 
Пултаракан этем, анчах 
Унта хура шуйттан таланчё.

Ш у т р о в
Ҫапла, Варфоломей Фомич!
Эп те ҫавна тёлленёччӗ.
Вӑл, Иванов, ытла йӑвашшӑн, 
Ачаш ача пек пурӑнать.
Ӑна паян ҫеҫ ирӗк парӑр, 
Укҫи те пултӑр кӗсъинче,— 
Ыран чёрин чёрни чӑрмалӗ, 
Таса чиркӳсенчен вите 
Тума та хатӗр ун пегасё47, 
„Евангели" кёнекине 
Тапак туртма чӑвашсене 
Валеҫё, пирӗн пупсене 
Хӑяр пахчи мёлки тесе 
Вӑрӑм шалҫа ҫине ҫактарӗ.

В о з н е с е н с к и й
Тёрӗс каларӑр: ҫаксанах, 
Кайран лаша какайё ҫийӗ.

Я к о в л е в
Алли кӗске, аплах ҫакаймё, 
Сӑмах ҫукран ытла вёҫтертёр.

В о з н е с е н с к и й  
Ак турӑ, ҫактарать.

И к а с о в
Сире

Малтан хӑй аллипе хӑй ҫакё.
В о з н е с е н с к и й  

Сире те тиркесе хӑвармё.
Я к о в л е в

Вӑрҫатӑп та ӑна, ҫапах 
Сума сӑватӑп чёререн.
Талант ҫеҫ мар, хаватлӑ гений. 
Тивлетлё амӑшҫутҫанталӑк 
Мӗншён ҫуратнине пёлмен,
Кӑвапине кастарнӑ чух 
Ӗнерсёр пысӑк йӑнӑш тунӑ,
Ӑна чӑваш чунне парса 
Ҫиҫсе тӑран хакне ҫухатнӑ.
Вӑл вырӑс пулсанах, тӗнчешён 
Ӳсетчё тепёр улӑп—Пушкин.

В о з н е с е н с к и й
Ха, тупрӑр та. Кунта-мӗн Пушкин... 

Я к о в л е в
Кунта... Кунта вӑл аслӑ Пушкин 
Ман пек упа шӑтӑкӗнче.
Культурлӑ ҫёршывра пулсан, 
Варфоломей Фомич, сиртен 
Кача пӳрни те хаклӑ унӑн.

Поэт-и кирлё чӑваша?
Йӑмра ҫпнчи курак-чакакӑн 
Сасси те килёшет пире.

В о з н е с е н с к и й
Туман тиха юрттисене 
Халех ан хаклӑр-ха тархасшӑн.

И к а с о в
Мухтатӑр, ҫавӑнпа халех 
Ӑна кенекесем ҫыртарӑр,
Ҫапса кӑларӑр тёнчене— 
Пулатӑр унӑн меценачё48.

Я к о в л е в
Чӑваш культури пуласса 
Ӗненмесен те, сӑмахран,
Ун чёрине лӑилантарма 
яНарспи“ пекех ҫырнисене 
Пӗр-икё кёнеке кйларӑп.
Ыран ирех: „Чӑваш шӑрши 
Перет. Хурах! Пире хӑтарӑр!"— 
Кӑшкйракан Икасов пулё,
Тата Варфоломей Фомич. 
Хайхи-майхи шкулти ман алӑк 
Шӑлт тӑвё те питёрёнё,
Ват пуҫ ҫине инкек йӑванё.

Ш у т р о в
Кёнекине кӑларсанах 
Сире вӑрҫни кӑна ҫитет и,

Ҫуна хыҫне ҫыхса лартас та 
Ярас сип-сивӗ Ҫепёре.
Чӑваш кӗнекесем кӑларё.
Мунча шуйттанӗ те ийе 
Кайран ухват ҫине ларса 
Тип милёк ҫулҫисем ҫине 
Хӑй чёлхипе ҫырса пичетлё 
Ылханлӑ ирсӗр манифест.

В о з н е с е н с к и й
Ун пек поэзи пуласса 
Емӗтленни, ман шухӑшпа, 
Вавилонра башня лартни вӑл49. 
Культура ҫулё ҫийёнче 
Чӑваш чёлхи—ҫумкурӑк ҫеҫ.

Я к о в л е в
Ҫап-ҫамрӑк чӑрсӑр Константин 
Чӑваш поэзи шурӑмпуҫё 
Ҫап-ҫутӑ килессе кӗтет-мён. 
Мана мёскер?.. Пуп хыҫҫӑн пуп 
Ӗрчетӗр те чансем кёрлеччӗр! 
Унта ман ёмётпе поэзи!
Ман патӑмра ҫухаличчен 
Ҫуралмалаччӗ Константинӑн 
Инҫе Китай ҫёршывӗнче.
Унта cap питлё мандарин50 
Пёр пёр укҫаллӑ Ли-ли-Чан 
Кёнекине кӑларёччё.
Мана хама та иит кичем.



Роялё чӑнкӑр-чйнкӑр ҫеҫ.
Аҫа ҫапни пек ҫемӗрттер,
Шавла та кёрлеттер, Руфина!

В о з н е с е н с к и й
Кӗрленине, шавланине 
Ачаранах саватӑп эпе,
Пуҫра пёр шухӑш юлмасан,
Мана аван, Иван Петрович.

(Роляь хытӑ кёрлет).
Ш у  Т р О в

Ман асаттен шик! шйхйрса 
Кйрккасене алхастарма 
Ййли те пурччӗ.

Р у ф и н а
Паппӑ! Паппӑ! 

Выля тархасшӑн. Иксемӗр 
Ташлатпӑр, Николай Ильич!

В о з н е с е н с к и й
Епле май клавишне пӗр харӑс 
Ҫапма та маннӑ алӑсем.

И к а с о в
Пире шавне тусан та юрё.
Вӑрман шавланине илтсе 
Вуник куккук пёр карӑш 
Авӑтнине пёр харӑс

Эсир пӗлетӗр юрӑ тӑрӑх.
Руфина, эпё,—иккён ҫеҫ.

В о з н е с е н с к и й
Шавлас тесен, чӗре тӗреклё.

(Вылять. Ташлаҫҫӗ);
Ш у Т р О в

Пам-пам-пав! Тинтӑр-тон!
Эх,  ҫамрӑк хамӑн ёмёре 
Кунта калла илсе килесчё-!
Ти-ти! Ти-ро! Ти-ра-,рай-ра!

Я к о в л е в
Каллех те ҫамрӑк пулнинче 
Ытла тёнче илемё пур-и?

Ш у т р о в
Хитре хӗрсем иртнисене 
Куратӑп та, ҫанҫурӑм тӑрӑх 
Юн пӗрхӗнет, чупать чӗтренкё. 
Тилла-тилле! Тилла-лалла!
Ти-ро-рӑм!

Я к о в л е в
Сирён ҫамрӑк ёмёр' 

Ытла та аскӑн иртнё-тӗр.
Ш у т р о в

Килте хёр тарҫӑсем нумайччё.
Тупа тӑватӑп: алӑран



Пёрне те пушӑ вёҫертмен. 
Хёрсем ҫырлаччӗ! Тилгӑр-тон!

Я к о в л е в
Хёрсен куҫҫулё хӑратман.

(Чӳречерен пӑхать).
Килте ҫутти пур Константинӑн. 
Йыхрав тума вёҫтер, Икасов!

(Икасов каять). 
Тӑваттӑмӗш курӑну 

Я к о в л е в
Хуллен вылятӑр,—кёрлеттерӗр, 
Чётрет, Варфоломей Фомич!

Ш у т р о в
Чансен янранине кала!
Ун кёввипе ташлатӑп эпӗ.

BJo з н е с е н с к и й
Чиркӳ хӑвачёнчен кулни 
Киревсёр ёҫ, Иван Петрович.

Ш у т р о в
Чиркӳ таврашё сирён мар. 
Эпир, пуян ҫынсем, ларттарнӑ. 
Чан сассинче ман ылттӑн та 
Калаҫнине пёлетёр-и?
Выля!

В о з н е с е н с к и й
Илемсӗр чйкӑлтӑш.

Ш у т р о в
Выля! Выля! Ху ҫӳҫӳпе 
Хӑвна пӑвса чунна кӑларӑп.

(Вознесенский вылить).

Ш у  Т р  О В

(Тайкаланса сиккелет).
Каҫ выртан, ир тӑран.
Танн-танн!
Алӑран, ураран 
Туртан.
Тӑнкӑл-танн! Тӑнкӑл-танн!
Танн-танн!

Я к о в л е в
Вӗренекен ача-пӑча илтсен,
Мёскер каламёҫ, этак так.
Сётел умне!

В о з н е с е н с к и й
Каяр, Руфина!

Шу т р о в
Кайтарӑп... Ларӑр ҫакӑнта.
Ҫӗр тенкӗ банк.

(Картсем кӑларать).



В о з н е с е н с к и й
Пёр пус та ҫук. 

Пурри килте, Иван Петрович.
Ш у т р о в 

Эсир чӑваш-и?
В о з н е с е н с к и й

Чӑн чӑваш.
Ш у т р о в

Ялан килте укҫи чӑвашӑн.
Кайсан,—унта та яп-яка.
Кивҫен паратӑп акӑ—илёр!
Ҫӗр тенкӗ банк. Пуҫларӑмӑр.

В о з н е с е н с к и й
Малтанлӑха виҫ тенкё ҫитё.

Ш у т р о в
Ну, хыткукар. Кассан—юн тухмӗ. 

Я к о в л е в
Ан хёсёрлёр, Иван Петрович!
Вун тенкё ҫитё, этак так.

(Шутров Руфинӑна чӗпӗтет).

Р у ф и н а
Ай-яй...

В о з н е с е н с к и й
Эс те пулин ан ҫухӑр.
Чёре ахаль те тарӑхать.

Р у ф и н а
Ан иртёнёр, Иван Петрович! 

Ш у т р о в
Эх, ӳтёр лайӑх та, Руфина! 

Я к о в л е в
Ури кунтан епле тасалё.
Сысна вёт, этак так. Сысна...

В о з н е с е н с к и й  
Кунпа ан витёр. Козырь мар. 

Ш у т р о в
Хёрёх те пёр йӑваш чӑвашӑн 
Пёр куҫ ҫеҫ,—тетчё асатте. 
Чаваш пулсан та, витёрех 
Курать Варфоломей Ильич.

(Руфинӑна чӗпӗтет).
Р у ф и н а

Ай-яй... Киле каяр-и, паппӑ?
Ш у т р о в

Ӑҫта-ха кайӑн? Паллӑ мар. 
Сире тен паппӑр выляса 
Ман килелле*кёҫёр ӑсатё.

(Икасов кёрет).



В о з н е с е н с к и й  
Вӑл килчё те тинех чун кёчб.

И к а с о в
Эсир мухтанӑ Константин 
Пукан ватать те ҫбмбрет.
Темле чӑваш хбрё-апайка 
Ларатчб.

Я к о в л е в
Этакий такой!

Ӑна ҫатма ҫинче ташлатӑп.
Чаршав.

Пиллӗкмӗш акт
Малтанхи актри пӳлӗм. Ивановпа Анюк кӗреҫҫӗ. 

Пӗрремӗш курӑну 

И в а н о в
Ак манӑн пӳлӗм. Лар та кан!
Малтан иртни ҫинчен кала,
Кайран малаллине пблтерён.

А н ю к
Хула пулсан та, шыраса 
Сире тупма питех ансат-мён.
Эсир кунта ёҫе кӳртсен,
Савӑннипе ухмах ман пуҫӑм *
Ыйтма та маннӑ ятӑра.

Эп килтӗм те, килкартинче 
Унта-кунта кӑн-кан пӑхатӑп,
Пёр ачаран хайхи ыйтатӑп.
— Сире верентекен килте-и?
— Вёсем нумай. Кам кирлё?—тет.
— Хура вёл,—тетёп,—ҫӳлё мар.
— Апла тёк, пуп,—кунтаччё,—тет.

И в а н о в
Нӳхреп пек куҫлӑ та ҫилхеллё, 
Сысна пек мёнтӑр пулӑттӑм.

А н ю к
Пупах пулсан, ӑҫта кёме..#
Ура пусмастём, тупата. 
Ҫап-ҫамрӑкки хури тен ҫук и?— 
Тесен, ача:—Тепре те пур,
Вёл, Константин Васильевич,—тет. 
Ҫёп-ҫӑмӑл тупрём та сире.

И в а н о в
Кунта пёр ҫул пурнатён ху, 
Йыхрав тума та ӳркенетён.

А н ю к
Ӳркеннипе мар, Константин 
Васильевич.

И в а н о в
Ялти пек тӳрё 

Вичсемёр пёт та пат калаҫ. 
Ҫап-ҫутӑ йӑлтӑркка тӳммесёр



Ахаль ҫынсемшён манӑн ятӑм, 
Кёске те уҫӑ: Кёҫтенттин.

А н ю к
Пичче теме сире юрамӗ.
Хам евёр ҫамрӑк.

И в а н о в
Каччӑ-ҫке.

А н ю к
Сире манманччӗ, Кёҫтенттин.

И в а н о вч
Мёнле сире тата? Эп саншӑн 
Урядник-и?

А н ю к
Сана эппин.

Куллен кунах питех курасшӑн 
Ҫунаттӑм, тав тӑвасшӑнччӗ. 
Ҫӑпатапа та сӑхманпа 
Килме ҫитмерё-ҫке хӑюлӑх. 
Тумтир илме укҫа пухса 
Иртсе те кайрё пӗр ҫулталӑк.
Эп сирён хӳттёрте сасартйк 
Пёркенчёк айёнчен тарса 
Тӳп-тӳрё Чӗмпӗр хулине 
Килсен, ҫире шур пир кёпеччӗ 
Тата пуҫра пёр симёс тутӑр. 
Пӑртак тумлантӑм—халё килтём.

И в а н о в
Чипер! Чипер! Хула пики! 
СасартЯк урамра курсан, 
Паллаймӑттӑм. Ялта пул'ман-и?

А н ю кV, *
Енер ҫеҫ таврӑнтӑм килтен.

И в а н о в
Тивмерёҫ-и?

А н ю к
Ӑҫта тивме? 

Эп ҫитнё чух, яла кӗтӳ 
Ҫӑра тусан йӑтса кӗретчё. 
Пӑхатӑп та тӑван атте 
Ҫаплах мёскӗн кётӳҫё-мён. 
Малтан мана вӑл палламарё. 
Киле кӗрсен, аннен куҫҫулё 
Пит-куҫё тӑрӑх шӑпӑрт ҫеҫ 
Юхма пуҫларӗ, пёр самант 
Пёрех сӑмах та чёнеймерё.

И в а н о в
Ҫухалнӑ ачине курсан,
Нимех те кирлӗ мар аннӳшӗн.

А н ю к
Куҫне шӑлать, куҫҫулё витёр 
Пӑхать те ҫӗнӗрен йёрет.



Хам ёмёрте сана, мӑнтарӑн, 
Кураймӑп, вилнё пуль—тесе 
Йёрсе шуралчӗ ҫӳҫём, тет. 
Нимпе хӑна тума пёлмеҫҫё. 
Кашта ҫинчен автан тытса 
Атте каҫ пусрё те, какайё 
Вёрерё ҫурҫӗр иртиччен.
Хам Чёмпёре килни ҫинчен, 
Курни-илтни пирки каларӑм, 
Вёҫне тухмарё —ҫитрӗ ир.
Мана эс йӑвӑр хёнлёхрен 
Хатарнине илтсен, анне:
— Вӑл ҫёр ачи пулман-тӑр ахӑр, 
Ҫӳлти хӑват анса, сана
Сӑвап тыттарнӑ, тет, ачамҫӑм.

И в а н о в
Чӑнах та, Пихампар вӑйне 
Мана парсан, вёсемшён эпӗ 
Телей тӗнчи антарӑттӑм.
Патша пек утӑччӗ хирте 
Тӑван аҫу—пёччен кётӳҫё.

А н ю к
Вал—пирёшти таврашё мар,
Ман пек ахаль ҫын,—тетёп эпё.
— Хӑшпёр чух турӑ ҫёр ҫинче 
Ыйткалакан пек ҫӗтёк-ҫатӑк 
Ҫӳренё имёш,—тет атте.
Нумай калаҫнӑ хыҫҫӑн тин

Эс пулнӑ иккенне ёненчёҫ.
Кёл тумалли кёнекене 
Ятне ҫырасчё,—тет анне.
Ятна пёлме тархасласа 
Каларёҫ.

И в а н о в
Акӑ хӑямат!

Вёсем унта тэта ман ятшӑн 
Пупа тӳлесшён куланай.
Пӗлтер: сӑпса йӑви—ман чунӑм,— 
Шуйттан та пуп та тивеймест.

А н ю к
Апла сана шуйттан таврашё 
Хӑтарнӑ,—тейӗҫ, шикленсе 
Така пусса чӳк те ирттерёҫ.

И в а н о в
Ҫич пуп тэта тӑватӑ дьякон 
Юрлаҫҫё уншӑн,—те эппин.
Пупа та маншӑн тӳличчен 
Ун укҫипе кушак ӳстерччӗр, 
Шӑши тытни те усӑллӑ.

А н ю к
Ял шывё пирён питё тутлӑ, 
Астивеймен эс, Кӗҫтенттин!
Унта ишсе ҫӳренӗ хурӑн 
Какайё лаййх—тутансам:

(Ҫыххине сӗтел ҫине хурать).

Кёрхи кун какайне ҫисен,
Ҫемҫе тёккин кӑпӑш минтерё 
Ҫитес ҫулла хӑна пуҫне 
Кётсе куллянӗ,—тет анне.

И в а н о в
Мӑнтӑр хура йӑтма ансат.
Эп мар, кахал улпут та хатёр.
£ура хён-хур пек йывар мар 
Ӗҫре тарланӑ аллисем 
Хӑйсем йӑтасчӗ хур тукмакӗ.

А н ю к
Хурне ҫисен, алла шӑлма 
Шур пир те кирлё,—тет анне.

(Иванов хулӗ ҫине алшӑлли ҫакать).

Асту, ӑна хамах тёрленё.
Ив а н о в

Кун пек сӗлке пирте параҫҫё 
Ака-Туй паттӑр каччине.
Кун пек парне мана мёскершён? 
Ӑҫта ман паттӑрлӑх, Ашок?
Ҫил хытӑ вёрсенех, йӑванӑп.

А н ю к
Мана вӑрланӑ ҫын лаши 
Ҫуллен малта,—ӑна лекмерӗ 
Сёлки ҫапах.

И з а н о в
Ман щур хут тарах 

Чупать лаша пек кӑранташ.
Ял хыпарне пӗлесшӗн эпё,
Ан чарӑн, малалла кала!

А н ю к
Ман шӑпӑрҫӑ Курак Карукё,
Сана шӑпӑр пилленё ҫын,
Эп килнине илтсен, алхапӑл 
Килсе те ҫитрё тепёр кун,
Хӑна пулма илсе вёҫтерчё 
Аннепелен иксёмёре.
Щыва хам сикнё вырйнта 
Йӑмралӑх айёнче ҫӳрерём.
Хам каччӑ ҫёнё арамне 
Пёрре хёненине курсан,
Мана патаке айёнчен 
Хӑтарнӑшӗн сана тавтурӑм.
Салам каларё шӑпӑрҫа.

И в а н о в
Унти ял пупён ывӑлӗ 
Мӑшкӑл кӑтартна хёр-упраҫӑн 
Мёнле-ши пурӑнаҫ хыпарё?

А н ю к
Ӑна пӑхма та пит хӑрушӑ!
Хӑй ачине хӑех пӑвса 
Вӗлернё хыҫҫӑн ухмахланнӑ.

„Куратӑр-и, шуракӑш эпёа,— 
Тесе аллисене сулса 
Чупсан, вёҫет сап-сарӑ ҫӳҫё. 
Епле илемлё хёр чунне 
Ӳпне пуп куҫё пётермерё? 
Хӑйсен те ҫулӗ вӑрӑм мар. 
Шалҫи мён тулнӑ тахҫанах.
Эп килеччен пёр кун малтан 
Пупне ҫӗрле такам этемё 
Кӑнтса кёпер айне пӑрахнӑ. 
Инҫех каяймӗ ывӑлӗ.
Ман туй пётес камичё умён 
Йӑмралӑх айёнче укҫа 
Пёр ачана паман-и эсё?

И в а н о в  
Сентти—ун ячё.

А н ю к
Ҫав ача

Пёр лайӑх кӗнеке вуларё. 
Нарспи ҫинчен итленё чух 
Йёре-йӗре вӑй та юлмарё.
Ӑна ҫырса кӑларнӑ ҫын 
Кунта, тет, Чёмпёр хулинче. 
— Ӑна пиртен салам ҫитерёр, 
Кӗнекесем тата ҫырма 
Хушатпӑр,—терё леш ача.
Ҫав аслӑ та ӑслӑ ҫынна 
Пёрре кӑна курасчӗ манӑн.

Нарспи ҫинчен каланисем 
Чӑнах та тёрёс-ши мёнпурё?

И в а н о в
Хӑвна та Силпири пекех 
Пёркенчёк айёнче йертмен-и?
Сан пеккисем чӑвашсенче 
Пёрре те иккё мар, Анюк.

А н ю к
Мана унчух инке тусан,
Нарспи пек эп те пулӑттӑм, 
Наркӑмӑшлӑ хуранЯм манӑн 
Вӗретчё, е пырне ҫыртса 
Тататтӑм каччӑнне, кайран 
Тен вилнӗ пулЯттӑм. Анчах 
Вилес килмест. Мёнле ҫеҫ йӑвӑр 
Ан пултӑр,—пурӑнӑҫ илемлё. 
Телей астивеймен этем 
Ӑна кӗнекере тупасшӑн. 
яНарспи“ ҫыракана тен эсё 
Пёлетӗн пуль, ӑна кала:
Телей ҫинчен ҫырса пёлтерёр.

И в а н о в
Ӑҫтан вӑл тупё-ши ӑна?

А н ю к
Хён-хур нумай, ахаль те пур. 
Хӑй пуҫӗнчен туртса кӑлартӑр,



Анчах телейлё кёнеке 
Ҫынна пит кирлё, Кёҫтенттин!

И в а н о в
Тёнче пуян. Унта та ҫук.
Ҫын пуҫёнче ӑҫтан вӑл пулё?

А н ю к
Вӑл ӑслӑ ҫын, таҫтан та тупё. 
Ана пӗрре курасчё ман.
Аҫта ун ҫурчё, Кёҫтенттин?

(Икасов кӗрет). 
Иккӗмӗш курӑну 

И в а н о в
Сӑмах ҫине хайхи Икасов 
Хӑех ҫитет.

И к а с о в
Мӗскер вара?

И в а н о в
Сана курса хӑна тӑвасшён 
Кётеҫҫё, тет, ялти ҫынсем.
Мӑйна валли яваҫҫё, тет,
Турта пӑявё.

И к а с о в
Ӗмёрех

Сан чёлхӳнте усал сатира.

Иван Яковлевич йыхравё 
Кётет, тумлан та хӑвӑрт пыр!

И в а н о в
Хӑй ӗҫтӗр, этак так, шавлатӑр.- 
Унта ахаль те пыр нумай.
Пуп пырё ҫеҫ хапха пек аслӑ; 
Черкке мар, шӑнкӑравлӑ тройка 
Кӗме пултарӗ хырӑмне.

И к а с о в
Санпа калаҫнӑ вӑхӑтра 
Кунтан чӑваш хёрё, чипер хёр,. 
Кӑштах тухса ҫӳремӗ ши?

А н ю к
Каям-ха. Тен ыран та килёп..

(Хӑвӑрт тухать).. 

И в а н о в  
Тӑхта, Анюк!

(Тухать).

И ка с о в
Ялти пикешён 

Вилме хавас, качча та илё,
Ансат авланё тйр ухмах.
Чӑнах, Шутров каларёшле, 
Мӗскер тума-ши ҫутҫанталӑк 
Ун пек ҫынна талант пилленё?

(Иванов кёрет).



И в а н о в
Йёрё те ҫук. Сана, Икасов, 
Чёнменччё. Вал паян хӑначчӗ.

И к а с о в
Оӑпайлӑ пул-ха, Константин. 
Тусна шелле. Сана тен урӑх 
Нихҫан кураймӑп ёмёрне. 
Ыран ирех фронта каятӑп.

И в а н о в
Кайни таса. Пёрремёш пуля 
Тёлпултӑр ирсёр кӑкӑрна. 
■Ҫӳлтен ҫӳле чуну хӑпарё. 
-Ҫут тёнчене нумай варларӑн.

И к а с о в
Ларать таси, чӑваш поэчё. 
Мӑян туталлӑ хёрсене 
Сан евёр эпё чуптуман.

И в а н о в
Хурах таврашё, чуптуман!.. 
Ху килёнти чипер хёр тарҫӑ 
Камран туянчё инкекне? 
Санран! Кӑлартӑн ухмаха. 
Тинех тӑранчё-и пуп куҫё! 
Хура юну сан пытанаймё 
Патша погонё айёнче!

Юхан-шӑтанлӑ аҫуна 
Вӗлернё. Эсё те, Икасов,
Ху шӑпунтан инҫе тараймӑн!

И к а с о в
Ҫуя сӑмах. Атте ман сывӑ. 
Ӑна никам та вёлермен.
Хура алли йӑваш чӑвашӑн 
Атте ҫине часах ҫёкленмё.

И в а н о в
Йӑваш та, ҫанӑ тавӑрать, 
Ҫёкленнӗ ҫав.

И к а с о в
Мана ҫыру

Яни эрне те иртеймен. 
И в а н о в

Суймасть, Икасов, ял хыпарӗ. 
Ик-виҫё кун ҫеҫ маларах 
Ҫапса кёпер айне пӑрахнӑ, 
Аллисене йытсем кышланӑ. 
Тетте аҫу тепре ҫыраймё.

И к а с о в
Хавас мён эсё, Константин. 
Сана мӗскер этем куҫҫулё!

И в а н о в
Пупсен куҫҫулӗ тӑкӑнсан, 
Тӑпра ҫемҫелё, ҫарӑк ӳсӗ.



Хӑҫак лӑпланё ҫӑвару? 
Шӑммусене кӑштах ватам-и?

И в а н о в
Эп тарҫӑ мар. Мана ватаймӑн. 
Кунтан тасал-ха, пуп шӑрки!

И к а с о в
Ҫапас кчлмест. Ахаль те пётён. 
Хуран пек путнӑ куҫусем.

И в а н о в
Вилсен те хамӑн ирёк вилём. 
Ҫапса кёпер айне пӑрахмёҫ.

И к а с о в
Апла, турти кёске ухмахӑн. 

И в а н о в
Тасал! Ӑслишён алӑк уҫӑ.

И к а с о в
Хёрӳ кайнишён ан ҫилен. 
Каллех те килё, ачашланё. 
Авланӑн та, ачу-пӑчу 
Хура саксем тулли сиккелё.

И в а н о в
Пёрре каланӑ,—ҫитё. Тух!

(Пукан йӑтать).

И к а с о в

Мунча иййи пек арӑму 
Кашта ҫине кӗпе-йӗм ҫакё.

(Каялла чакать).
И в а н о в

Йепе кёпе-йём вырӑнне 
Кашта ҫине сире эп ҫакӑп.

И к а с о в
Хёвел ҫинче кӗпӳ шӑрки 
Чӑваш поэчӗ ӳт-тирне 
Ҫисе ҫӳренипе мухтанё.
(Икасов тухса ӗлкӗрет. Пукан алӑка ҫапӑнса ванать), 

И в а н о в
Чёре пёрмай ҫиленнипе 
Ҫунать, тата кӑвар сапаҫҫё.
Кёлленёп те ҫухалӑп эпё.
Анюк, мӑнтарӑн хёр, ыран 
Кунта килсен, мана тупаймӗ.

(Алӑка ҫаклатать, пуҫне усса вӑрахчен тӑрать).

Пёрре тӑван яла кайсан,
Ҫу каҫё, аслӑ ҫимёк умён,
Вӑй кулӑра ҫӳренё хыҫҫӑн 
Ҫилпе пёр харӑс кашлакан 
Йӑмралйх айёнче утаттӑм;
Ҫурхи шур акйш пек чӗре

И к а с о в

139



Таҫта ҫӳлте вӗҫсе ҫӳрес пек 
Хаваслӑ ёмётпе тулличчё; 
Арман тӑвайккинчен хуллен 
Хӑпаракан сап-сара уйӑх 
Хура вӑрман ҫинче кулатчё; 
Вӑта-касса кёрсен, унта 
Пёр ватӑ ӳсӗр кӳршё ҫын 
Пӗр ҫухрӑм тӑршшӗ мӗлкине 
Ҫуртсем ҫине йӑвантарса 
Урамӑн варринче тӑратчё, 
Ҫап-ҫутӑ ушкӑн ҫӑлтӑра 
Пӑхса хӑй тёллён калаҫатчё.
Ун хыҫёнче тӑрса, ӑна 
Нумай итленё хыҫҫӑн эпё:
— Мёншён вара ху шухӑшна 
Ҫӑлтӑрсене калатӑн?—терӗм. 
Мӑкланнӑ сухалне шӑлса,
Вал, ватӑ ҫын, ҫапла каларё:
— Эс ҫамрӑк-ха, ӳссен ӑнланӑн 
Этемсемпе калаҫ,—вёсем 
Йӑпатёҫ,—тетён-и тӑванӑм! 
Вёсем кулса злек салатёҫ, 
Кӑларёҫ урӑм-сурӑм ят,
Е хирёҫсе тӳпелесен,
Суйланӑ шӑммусем ыратёҫ. 
Ҫӳлти сип-сивӗ ҫйлтӑрсем 
Ман ватӑ сассӑма илтеймёҫ, 
Анчах та вёсемпе пёччен 
Калаҫнӑ хыҫҫан ырӑ канӑҫ 
Тупни пек йӑпанать чёре.

Ӳссе ҫитсен, мана анланӑн: 
Пӗччен тарӑхакан этемён 
Усал кунҫулӗн шӑпине 
Хура элчел тесе ят павӑ. 
Хёвеллё кун ху мёлкӳнтен 
Епле тарсан та хӑтӑлаймӑн; 
Ҫаплах хура элчел хӑвачё 
Ҫын виличчен ун патӗнчен 
Ниҫта та пӑрӑнмасть, тӑванӑм... 
Ача чухне тӑван ялта 
Ҫапла каланӑччӗ вӑл ватӑ.
Ӳссе ҫитсен, чӑнах та маншӑн 
Хён-хурлӑ йывӑр кунеенче 
Вйл пулчё манӑн пихампарӑм. 
Ту хӗрринчи таса ҫалшывӗ 
Хӑй сиплёхне парса, мана 
Ӳстернёччё, Силпи вӑрманӗ 
Вёҫё-хёррисёр кашласа 
Ӳхёрнисем ман сассӑмччӗ.
Кунта ача чухне килсе,
Пурне те вёсене ҫухатрӑм,
Чие пек хёрлӗ питёме 
Ҫӗрсе саралнӑ пир пек турӑм, 
Хӑва пек тӳрё пёвёме 
Амантрӑм, хуҫӑлчё ҫанҫурӑм. 
Ылханлӑ вилӗм алӑка 
Шакканӑ чух, кунтан каятӑп. 
Тен тепёр хут таса ҫӑлшывӗ 
Парнелё хӑйён сиплӗхне,
Хура вӑрман, Силпи вӑрманё,



Ҫуранлӑ пӗвӗме тӳрлетё,
Е манӑн ӳтӗме илсе,
Тӑван хирти тйпра кӑлканӗ 
Ҫурхи ҫил айӗнче хумханӗ.

(Япаласем пухма тыгӑнать. Алӑка шаккаии илтёнет).

Я к о в л е в
Унта эс пур-и, Константин?

(Нумай силленӗ хыҫҫӑн каять).

И в а н о в  
Тата ан килтӗрччё.

(ПЯртак тӑрсан, каллех килет, кӗмсӗртеттерет).

Я к о в л е в
Уҫ! уҫ1

Асту, вататӑп.
И в а н о в

Ваттӑр. Алӑк
Мана нихҫан та кирлё мар.
Эп ирёкре.

(Яковлев хайӑрса кӗрет, аллинче туя.
Алӑк уҫӑ. Ҫил вӗрег. Хутсем вӗҫеҫҫӗ).

Виҫҫӗ.мӗш курӑну
Я к о в л е в

Ы-ых, хурах!

Кунта вататӑн, этак так.
(Ванчӑк пукана тапса сирпётет). 

Кӑвак сухал ҫине суртармӑп! 

И в а н о в

Хурах ятне ҫёршер хутчен 
Ман ҫийёме сапма пӑрахӑр,
Пёрре те сирӗн умӑрта 
Ӳсал туса курманччё эпё.
Элекҫё офицер Икасов 
Каланине илтсе тархасшӑн 
Ан ярӑр хӑвӑр ятӑра,
Кӑвак сухалӑра сулса 
Аллӑрӑнта туя ан тытӑр,
Ман хамӑн пёчёк чунӑм пур,
Тата хама кура пур пуҫӑм.
Ҫитет! Мана нумай кышларӑр. 
Юлашкинчен пёрре ан тивӗр.

Я к о в л е в

Ҫӑвар ан кар! Хура куракӑн 
Ялан пӗр’ юрӑ-кӗвё ҫеҫ.
Кӑранк та кранк. Ҫаплах та санӑн 
Ӗмётӳнте чӑваш поэзи.
Мана ӑнлан-ха, ҫамрӑк тусӑм. 
Патша империнче хырсем 
Хӑҫан йёпгшсене пӑрахёҫ,



Ун чух вара хура чӑвашӑн 
Пулсан та пуле тин поэзи.

И в а н о в
Суя сӑмах! Ӑҫта пытанё 
Хӑватлӑ халӑх ёмӗчё?
Чул татӑкки пулсан, ӑна 
Шыва пӑрахӑттӑн.

Я к о в л е в
Пӗр юрӑ.

Каллех, ҫаплах, ялан пёр юрӑ. 
И в а н о в

Пёрре ҫеҫ мар, вёсем нумай. 
Пыл хурчӗсем пек пин-пин юрӑ 
Вёлле пек пысӑк чӗрере 
Сёрлет. Чунран шанатӑп эпӗ: 
Илемлё аслӑ вахӑт ҫитё, 
Ҫырмасенче янӑракан 
Чӑваш юрри ҫӳле ҫӗкленё,— 
Ӑна тиркемёҫ, ӑшшӑн итлёҫ 
Мускав та Петербург.

Я к о в л е в
Аванччё...

Какай пулсан, пёҫерён кукӑль, 
Чусти валли ҫеҫ ҫӑнӑх ҫук.

И в а н о в
Какайӗ те, чусти те пуле, 
Анчах пире, иксёмёре,

Кӗрекере лекеймӗ кукӑль.
Ун чух тӑпрамйрсем ҫинче 
Сап-сарӑ вӗлтёрен хумханӗ. 
Пӗрер хаваслӑ вӑхӑт ҫитӗ.

Я к о в л е в

Сисетёп, Константин, юмахӗ 
Ларать юманӑн тӑрринче. 
Юман шӑтман. Силпи вӑрманё 
Тупма пултарё-ши икел?

И в а н о в
Шӑтать, Иван Яковлевич! 
Сиксе кашлаҫҫё вӑрмансем. 
Каланӑ вӑхӑт ҫитё, ҫитё.
Ҫын хакё ҫутӑ ылттӑнран та 
Ҫӳле хӑпарё ун чухне.

Я к о в л е в
Мана каҫарччё, Константин!
Ан кай,

И в а н о в

Вара мён тӑвӑпӑр?
Каллех-и „Библи“?

Я к о в л е в
Куҫарасчё.



И в а н о в
Ан та тархаслӑр, чӑннипе 
Суратӑп „Библийёр" ҫине.

Я к о в л е в
Ытлах сураймӑн, этак так.

И в а н о в
Сире итлетёп-и? Суратӑп!

Я к о в л е в
Тӗрме тёпне сана пӑрахёҫ,
Ӳтне ҫеҫ мар, шӑммусене 
Хӑвармё хурт.

И в а н о в
Ахаль те ҫёрёк. 

Кӑштах ҫӗрсе пӗтмен чёре 
Хама та кирлё пурӑнмалӑх,—
Ӑна параймӑп, шур сухал!

Я к о в л е в
Ҫукран шеллерём ҫёлене,
Чёре патне тытса усрарӑм.
Сӑнни те пур. Сӑхма пӑхать.
Ай! Эй! Ҫук! Ҫук! Мана тивеймён!

И в а н о в
Апла, шеллерён, тавтапуҫ,
Сӑпка ҫинче мана силлерӗн,



Анчах минтерӗ вырӑнне 
Пиҫен те сарӑ вёлтёренччё.
Ак ҫакӑ „Библи“ умёнче 
Хйртса ёмекенни эс мар-и?
Мухтавлӑ турӑ кӗнеки 
Таса уру патне пырса 
Ӑна пӑру пекех ҫуласшӑн.
Me! Ил!

(Ҫӗклесе ҫапать). 

Я к о в л е в
Эй, чарӑн, тӑр ухмах! 

И в а н о в

Ухмах-и эпӗ? Чӑннипех 
Ухмах. Тёрёссине калатӑн.
Пуҫа ӑс ларнӑ пулсанах,
Ал лапкӑш „Библи“ куҫарса 
Лармастӑмччё, ӳпкем ҫёрместчё. 
Куҫартӑмӑр—сана ҫеҫ пултӑр 
Ҫапан пек нӳрлё ун мухтавӗ.
Мана пёр чёптӗм кирлӗ мар.

(Куҫкӗски ҫине пӑхать).

Шупка сӑн-питём. Ҫын-и эпё?
Ҫын мар, ахаль шӑмӑ хутаҫё.
Кунта эп килтём ӳтӗмпе,
Утсан,—урай та авӑнатчӗ,
Анчах шӑммӑмсемпе каятӑп.



Савмастӑп"хамӑн пит*ку£а.
Хӑрушӑ!..

(Куҫкӗскине ывӑтать). 

Я к о в л е в

Ҫёрҫӑтман пӑлхавҫӑ!

И в а н о в

Мён авалтан пӑлхавӑр юнё 
Вёренӗ манӑн несёлте.
Ман аслӑ асатте, пӗлсе тӑр,
Пӑлханнӑ халӑхпа пёрле 
Пугачева авал пуҫ тайнӑ,
Белебейри чиркӳсене 
Ишсе таптанӑ та вут пенё,
Таса иконсене вут хутнӑ,
Нӳхреп пек куҫлӑ пупсене 
Ҫакса силленӗ, шур сухалӑм!
Ытла телейсёр пултӑм эпӗ:
Чиркӳ ватма та пупсене 
Ҫакма шӑпам мана тухмарё,
Чиркӳ таврашё вырӑнне 
Пукан пулсан та ватӑп эпӗ.

(Тепёр пукана ывӑтать).

Сыв юл, сывпул, кӑвак сухалӑм!
Каятӑп вилём йӑвинчен.

(Шӗлепкине тӑхӑнать, каять).

Я к о в л е в
Мёскер? Мён пулчё, этак так?

(Микки кёрет). 

М и к к и
Кайман-и?

Я к о в л е в
Кайнӑ. Эсё мён?

Ми к к и
Эп те ыран каятӑп, Якӑлч.

Я к о в л е в  
Эс те пӑлхавҫӑ-и?

Ми к к и
Э... Э...

Пӑлхавҫӑ мар-и Кёҫтенттин?
Я к о в л е в  

Пӑлхавҫӑ вӑл.
Ми к к и

Ун майлӑ эпӗ.
Апла пулсан, эп те пӑлхавҫӑ.

Чаршав.
1939,
Тӗрлемес яле.



АВТОР ӐНЛАНТАРНИСЕМ

1 Чӗмпӗр шкулӗнчи пӗрремӗш класра вӗренекенсен 
пЯлхавне хутшӑннӑшйн К. В. Иванова 1907-мӗш ҫулта 
мартЯн 9-мёшӗнче шкултан хӑваласа кӑларнӑ.

2 И. Я. Яковлев хальхи Тутар республикӗнче Кӑнна 
Кушки ялӗнче 1848-мӗш ҫулта ҫуралнӑ.

8 С о л о м он —сӗм авалхи еврейсен патши.
4 К. В. Иванов Слак-Пуҫ ялӗнче 1907-мӗш ҫулта 

лартнӑ тополь халӗ те пур.
5 Турӑ кӗнекисенчи юмахсем каланӑ тӑрЯх, Иисус 

Христос Иерусалим хулине ашак ҫине утланса кӗнӗ.
6 К р ы л о в—вырЯссен юптарусем ҫыракан чаплӑ 

поэчӗ. Пӗр юптӑрувӗнче куккук хӑй авӑтнине мухта- 
нЯшЯн, алла алӑ ҫӑвать тенӗ пек, автана та мухтать.

7 О д а—пӗр-пӗр ёҫе е ҫынна мухтаса ҫырнӑ сӑвЯ.
8 Ма ма  й—13-мӗш ӗмӗрти монгол ҫарӗсен утаманӗ. 

Иванов Вознесенский пупа Мамайпа танлаштарса, унЯн 
тискерлӗхне, ирӗк шухӑша пӑталанине кӑтартать.

9 Б а л ь м о н  т—вырӑс поэчё. ХЯйӗн сЯввисенче сӑмах- 
сен янравёшӗн ҫеҫ хЯваланӑ.

80 С о н е т—юрату ҫинчен ҫырнЯ 14 йӗркеллё сӑвЯ.
11 Б а й р о н  — акӑлчансен 19-мӗш ӗмӗрти тӗнчипе 

мухтава тухнЯ поэчӗ. ВЯл Англи лорчӗсене—улпучӗ- 
сене: „Эсир йытӑ хакне тӑмастӑр",—тесе, хӑйӗн йытти 
вилсен, унЯн тӑпри ҫине памятник лартнӑ.

12 Э п и т а ф и—вилнӗ ҫынна асӑнса ҫырнӑ сӑвЯ.
18 Э к с п р о м т —хатӗрленмесӗр, сасартӑках поэзире, 

музыкӑра, живопиҫре т. ыт, те тунӑ ӗҫ.

14 Л е о н а р д о  д а  В и н ч  и—16-мӗш ёмёрти Италири 
чаши художник, поэт, математик, инженер, архитектор. 
Унӑн ячӗпе нумай ӗҫе пултаракан ӑста ҫынна калаҫҫӗ.

15 К а р и к а т у р а—тӑрӑ шыв ҫине кӑларса, кулса 
тунӑ ӳкерчӗк.

is А т т e с т a т—вӗренсе тухнине кӑтартакан хут.
17 П а л и т р  а—художникӗн сӑрсем хумалли хами.
is к. В. Иванов пичетлекен машинкӑна йывӑҫрантума 

тытӑннӑ. УнЯн моделӗ Пушкӑрт республикӗнчи Белебей 
хулинчи чӑваш педагогика училищинче сыхланать.

19 П л ю ш к и  н—Гоголӗн „Вилӗ чунсем“ произведе- 
нинчи ҫӗтӗк-ҫурӑксем тата кивӗ кантрасем пухакан 
ютенӗ улпут, хыткукар.

и  А л ь ф Л п а  о м е г а. Альфа—грексен алфавитён- 
чи малтанхи саспалли, омега-ч и  юлашки. Пӗрле ипсе 
каласан, шухӑшӑн пётёмӗшлӗхне, пуҫламӑшӗпе вӗҫне 
кӑтартать.

21 О р ф е й  — авалхи грексен юмахӗсем тӑрӑх, асам- 
лЯ поэт-юрӑҫЯ.

22 Д о н-К и х о т—Сервантес писателен геройӗ. Них- 
ҫан та пулас ҫук япалана тума ӗмӗтленнӗ ҫынна ҫав 
герой ячёпе чӗнеҫҫӗ.

22 Г о н ч а р о в к а—ӗлӗкхи Чӗмпӗрти, халь Ульянов- 
скри, аслӑ урам.

24 А л л и т е р а д и—пёр пек сасЯсем пӗр сӑвЯрах 
тӑтӑш янӑрани. К. В. Иванов „Нарспи“ поэминче вӑҫ- 
манти тӑвЯл шавне кӑтартнӑ чух аллитераци ӑсталӑхӗ- 
пе усЯ курнӑ.

25 П е й з а ж —ҫутҫанталЯка ӳкерни. К. В. Иванов 
„хупах пейзажӗ“ тесе кулса калать.

28 Э к л о г а—кӗтӳҫӗсен пурӑнӑҫне ытла та илемлӗ, 
телейлӗ кӑтартса ҫырнӑ произведени.

27 В и р г и л и й  -Рим поэчӗ, „Энеида* поэмӑн, тата 
эклогасен авторе.

28 Т е т и р—Виргилий эклогин геройӗ, кӗтӳҫё.
29 С е н т и м е н т а л л  ӑ—ытла та хӗрхенсе ҫырни.
ЗД С ю ж е т —произведении тӗп шӑнӑрӗ, вӑл мӗн ҫин- 

чен каласа пани.

*i К а р а м з и  н—вырӑссен сентименталлӑ писателё- 
„Мӑнтарӑн Лиза" ятлӑ калавӗнче пбр улпут улталанӑ 
хӗр кӳлле сиксе вилет.

за р е п и н—вырӑссен чаплӑ художнике.
з8 Л е к с и к о н —чӗлхе пуянлӑхӗ, сӑмахсен шучӗ. 

Ашмарин профессор кӑтартнӑ тӑрӑх, чӑваш чёлхинче 
50 000 яхӑн сӑмах.

84 С у р р о г а т —ҫӳп-ҫап, ӑпӑр-тапӑр.
35 Г р е н а д е р—яштак пӳ-силлӗ салтак.
зв X л е с т а к о в—Гоголён .Ревизор" комединчи ге

рой, ултавҫӑ, авантюрист.
87 ,Р у с а л к а*—Пушкинӑн ҫырса пётереймен драми. 

Ун тӑрӑх Даргомыж&ий опера ҫырнӑ.
38 Л и б р е т т о—опера валли ҫырнӑ пьеса.
88 Чӑваш поэчӗ М. Ф. Федоров, „Арҫури" авторё, 

Чӑваш республикёнче, Октябрьски районёнче, Ху- 
рапха ялёнче ҫуралнӑ.

40 П а р о л и —пёр-пёр произведенине урӑхлатса, ку- 
лӑшла туса ҫырни.

41 П е р п е т у у м  моби л е — ӗмӗр-ӗмӗрех хӑй тёллён 
ӗҫлекен машина; анчах механика саккунӗ тӑрӑх ӑна 
тума май ҫук. Кулленхи калаҫура перпетуум-мобиле 
тёсе пулас ҫук ӗҫе тытӑннине калаҫҫӗ.

48 В е н е р  а—авалхн грексен илемлӗх турри.
43 В е т е р а н —пӗр-пӗр вырӑнта нумай ӗҫленӗ ҫын.
44 С е п а р а т и з  м—нацилӗх шухӑшне сарни.
45 Вит т  е—иккёмёш Николай патшан ҫутӗҫ минист

ре, хаяр реакционер.
46 Ш о п е н—тёнчипе мухтавлӑ музыкант-композитор.
47 П е г а  с—поэзи урхамахё.
48 М е ц е н а т—авалхи Рим ҫынни. Вӑл искусствӑна 

юратса, талантсене хӳтӗлесе пурӑннӑ. Ҫавӑнпа унӑн 
ячӗ ӗмӗрсене юлнӑ.

49 „Библи“ кӗнекинчи юмах каланӑ тӑрӑх, авалхи 
Вавилон ҫӗршывӗнче ҫынсем турӑ патне пӗлӗте ҫитме 
башня тума тытаннӑ. Пулас ҫук япалана тиркенӗ чух 
асӑнса калаҫҫӗ.

60 М а н д а р и н —Китай улпучё.

